
MINUTI

Il-Minuti tal-Laqgħat Nru 13  u 14, li saru fit-22 ta’ Novembru 2022 u fit-28 ta’ Novembru 2022, rispettivament, ġew ikkonfermati. 

KORRISPONDENZA

IĊ-CHAIRPERSON (Onor. Darren Carabott): Hemm xi komunikazzjonijiet li xtaqt nagħmel mal-Kumitat.  L-ewwel waħda hija fir-rigward ta’ Laqgħa Nru 12, jiġifieri mhux il-laqgħa li għaddiet imma ta’ qabel, fir-rigward tad-dokumenti li ġew mibgħuta lilna mingħand Enemalta. Qatt ma ġiet ivverbaliżżata quddiem il-Kumitat jekk hemmx oġġezzjoni li dawn jittellgħu b’mod pubbliku fuq il-website. Hawn oġġezzjoni? L-Onor. Bedingfield. 

ONOR. GLENN BEDINGFIELD: Sur President, x’inhi n-natura tad-dokumenti, jekk jogħġbok? 

IĊ-CHAIRPERSON: Kienet korrispondenza mibgħuta mingħand Enemalta, li kienet tinkludi ittra minn Beat Limited fir-rigward ta’ David Galea u t-talba… Ma nixtieqx li noqgħod nikkummenta dwar il-kontenut biex ma tgħidux li qed niġbed lejn xi naħa jew oħra, però... 

ONOR. GLENN BEDINGFIELD: It-talba biex jagħmel xi rapport. Hux hekk? 

IĊ-CHAIRPERSON: Le, hemm email li fiha konna tlabna kjarifika dwar data fuq aġenda, u dwar ir-rilevanza tal-wind farms ta’ Montenegro mal-proġett li qegħdin niddiskutu, għax kienet issemmiet f’email li kienu bagħtu Enemalta.  Imbagħad mal-email kien hemm annessa korrispondenza ta’ Beat Limited fil-ħatra tagħha sabiex titkellem ma’ uffiċjali ta’ Enemalta dwar il-proċeduri ta’ dan il-Kumitat. 

ONOR. GLENN BEDINGFIELD: Din il-korrispondenza hija għas-sodisfazzjon tal-Membri u ma narax għalfejn għandha tittella b’mod pubbliku. 

IĊ-CHAIRPERSON: Il-prassi hija li kollox ikun pubbliku. 

ONOR. GLENN BEDINGFIELD: Il-prassi hija li, kif qed tgħid inti, tiġi t-talba quddiem il-Kumitat u l-Kumitat jiddeċiedi. 
IĊ-CHAIRPERSON: Jekk qegħdin toġġezzjonaw, fil-kas tiġi vverbaliżżata li qed toġġezzjonaw u mmorru għall-vot. Min-naħa tal-Oppożizzjoni m’hawnx oġġezzjoni u dawn id-dokumenti jistgħu jittellgħu b’mod pubbliku. 

ONOR. GLENN BBEDINGFIELD: Jien naħseb li peress li hemm emails personali tan-nies ma narax li… 

IĊ-CHAIRPERSON: Il-prassi dejjem kienet li kollox jittella’ b’mod pubbliku. 

ONOR. GLENN BEEDINGFIELD: Imma jekk jiddeċiedi hekk il-Kumitat. Kien hemm affarijiet… 

IĊ-CHAIRPERSON: Jekk qegħdin toġġezzjonaw... 

ONOR. GLENN BEDINGFIELD: Kien hemm istanzi fejn il-Kumitat, bi qbil, f’każijiet bħal dawn  ma tellax dokumenti b’mod pubbliku. Għax hemm emails b’dettalji personali tan-nies, u ma narax li hu sew. Il-Kumitat ħa konjizzjoni ta’ dawn id-dokumenti, saru l-mistoqsijiet kollha, qegħdin fl-atti ta’ din l-investigazzjoni li qed nagħmlu, u naħseb li f’dan il-kuntest fejn hemm emails personali u dettalji personali oħrajn m’għandhomx jittellgħu. 

IĊ-CHAIRPERSON: Mhumiex emails personali, imma huma ta’ korporazzjonijiet  tal-Gvern. L-Onor. Andy Ellul. 

ONOR. ANDY ELLUL (Segretarju Parlamentari għad-Djalogu Soċjali):  Ħalli niċċara punt biex ma narawx xi headlines li l-Gvern qed jopponi li xi dokumenti joħroġu fil-fora pubblika. Jekk fil-kas nerġgħu naraw ftit id-dokumenti bil-kwiet għax jekk hemm xi nies li forsi kienu jaħdmu fl-amministrattiv m’għandhomx għalfejn jiġu esposti. 

IĊ-CHAIRPERSON: Jekk m’iniex sejjer żball kien hemm tliet suġġetti differenti ġo email waħda. 

ONOR. ANDY ELLUL: Sur President, narawhom bil-kwiet – m’hemmx urġenza ta’ barra minn hawn – u nagħtukom risposta. 

IĊ-CHAIRPERSON: Ma nistgħux narawhom issa ħalli nagħlquha? 

ONOR. GLENN BEDINGFIELD: Imma trid tissospendi s-seduta. 

IĊ-CHAIRPERSON: Nissospendi. 

ONOR. ANDY ELLUL: Din l-għaġġla kollha! 

IĊ-CHAIRPERSON: Għax qatt ma kien hemm din it-tip ta’ oġġezzjoni għal dokumenti oħra.

ONOR. ANDY ELLUL: Imma forsi qatt ma kien hawn oġġezzjoni mill-Kumitat ta’ qabel. 

IĊ-CHAIRPERSON: Ħa nissospendi l-Kumitat. 

Fis-2.15 p.m. il-Kumitat ġie sospiż u rriżuma seba’ minuti wara. 

IĊ-CHAIRPERSON: Wara dik is-sospensjoni biex id-Deputati tal-Gvern ikunu jistgħu jaraw id-dokumenti, se nerġa’ nistaqsi jekk hawnx oġġezzjoni biex id-dokumenti jittellgħu fuq il-website. 

ONOR. GLENN BEDINGFIELD: Le, m’hawnx oġġezzjoni, għax fil-fatt dan id-dokument imerikom,  biex ma nużax il-kelma igiddibkom. 

IĊ-CHAIRPERSON: La m’hemmx oġġezzjoni allura dawn id-dokumenti jistgħu jiġu ppubblikati. Jien m’iniex se noqgħod ngħaddi rimarki u battuti politiċi. (Interruzzjonijiet) Rigward l-istess korrispondenza rrid ngħid li l-Kumitat kien reġa’ talab kjarifika wara r-risposta li kellna mingħand Enemalta, però s’issa Enemalta għadhom ma rrispondewx. 

L-aħħar korrispondenza min-naħa tagħna llum hija mingħand il-Prof. Scicluna, li kif tafu llum suppost kellu jkompli jixhed. Il-Prof. Scicluna kkonferma l-attendenza tiegħu fl-aħħar laqgħa li kellna, però fil-frattemp ikkomunika mal-Iskrivana fejn qal li ma jistax jattendi minħabba impenji li għandu fil-kariga tiegħu ta’ Gvernatur tal-Bank Ċentrali.  Għaldaqstant huwa se jkun qed jingħata data oħra opportuna sabiex jiġi quddiem dan il-Kumitat u jkompli bix-xhieda tiegħu. Dik kienet il-korrispondenza li kellna, u għalhekk issa nistgħu ngħaddu għat-tieni item li għandna fuq l-aġenda. 


KONTINWAZZJONI TAL-EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION

IĊ-CHAIRPERSON: Dan il-Kumitat kien qabel li llum jittella’ jixhed quddiemna l-eks Ministru għall-Enerġija, Dr Konrad Mizzi, u għaldaqstant nitlob li jissejjaħ fil-kamra. 

Dr Konrad Mizzi, akkumpanjat minn Dr Carol Peralta, l-assistent legali tiegħu, daħal fil-kamra tal-Kumitat.

IĊ-CHAIRPERSON:  Infurmawni wkoll li hawn xi membri tal-midja li talbu li jidħlu jieħdu xi filmati u ritratti għal ftit minuti tax-xhieda ta’ Dr Mizzi. Jidher li m’hawnx oġġezzjoni għalhekk nitlob li jitħallew jidħlu. 

Il-membri tal-midja preżenti daħlu fil-kamra tal-Kumitat. 

IĊ-CHAIRPERSON:  Good afternoon, Dr Mizzi.  Qed nifhem li se tkun assistit minn Dr Peralta. 

DR CAROL PERALTA: Illum Dr Jean Paul Sammut qiegħed l-isptar għax kellu intervent kirurgu lbieraħ u allura ma setax ikun hawnhekk. 

IĊ-CHAIRPERSON: Ħażin.  Nawgurawlu.  

DR CAROL PERALTA: Jinsab aħjar. 

IĊ-CHAIRPERSON: Tajjeb. Dr Mizzi se nibdew billi tingħata l-ġurament. Il-midja jistgħu jiffilmjaw għal ftit minuti. 

DR KONRAD MIZZI: Kont diġà ħadt il-ġurament qabel. 

IĊ-CHAIRPERSON: Peress li din hija leġiżlatura ġdida tajjeb li nerġgħu nagħtuk il-ġurament.

DR KONRAD MIZZI: Jiena, Dr Konrad Mizzi, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni. 

Mr Chairman, congratulations on your appointment on the Committee. 

IĊ-CHAIRPERSON: Grazzi. Dr Mizzi, qabel ma ngħaddu għax-xhieda, kemm għall-benefiċċju tiegħek bħala xhud, kif ukoll għall-benefiċċju ta’ dawk kollha li qegħdin isegwu, se nagħmel żewġ rimarki. Fil-leġiżlatura preċedenti inti xhedt mhux għal darba imma għal numru ta’ drabi, u dak kollu li għedt huwa parti minn din eżaminazzjoni wkoll. Jiġifieri l-preżentazzjoni tiegħek, kif ukoll il-mistoqsijiet kollha li saru, se jiffurmaw parti minn din l-investigazzjoni. It-tieni punt li ridt nagħmel huwa li hemm differenza mill-aħħar darba li ġejt hawnhekk u llum, għax l-aħħar darba, kif taf, kont Deputat tal-Kamra tar-Rappreżentanti, u kellek numru ta’ drittijiet taħt il-guidelines tal-PAC għax kellek l-eżenzjoni milli tirrispondi għal ċerti mistoqsijiet għax kont Membru Parlamentari. 

DR KONRAD MIZZI: Ma kienx hemm, ma teżistix. 

IĊ-CHAIRPERSON: Hemm il-guidelines li jgħidu li bħala Membru Parlamentari għandek ċerti privileġġ, u inti kont tlabt ruling ukoll dwar dan. Però, din id-darba, inti qiegħed hawnhekk bħala xhud tal-PAC, mhux bħala Deputat... (Interruzzjonijiet) Dawn qegħdin fil-guidelines. 

DR KONRAD MIZZI:  Il-privileġġ li jissemma fil-guidelines huwa li jien stajt ma niġix, però jien kont għażilt li niġi xorta waħda. 

IĊ-CHAIRPERSON: Tajjeb, imma dik hija d-differenza. 

DR KONRAD MIZZI: The only other thing I wanted to remark upon hija li mill-minuti li rajt – ma segwejtx il-meetings però rajt il-minuti on the website – tal-laqgħa li saret a few weeks ago meta kontu qegħdin tiddiskutu biex nitla’ nixhed jien, kont għedtu li xtaqtu tiddiskutu l-aktar il-Liquefied Natural Gas (LNG) Security of Supply Agreement (SSA), and obviously I did my preparations on that, u jekk tippermettuli I have a ten minute presentation to give you an overview on that. M’iniex se nieħu ħin, jiġifieri mhijiex se tkun presentation li ma tispiċċa qatt. 

IĊ-CHAIRPERSON: Mela għandek ten minutes, u x’ħin tgħidilna tista’ tibda. 

DR KONRAD MIZZI: Mela nista’ nibda, u nerġa’ nawguralek.  Naħseb li għaddew kważi tmien snin minn mindu ġie ffirmat l-LNG  SSA f’April 2015, u se nispjega l-fatti. Għamilna sigħat twal hawnhekk bi presentations twal, jiġifieri m’iniex se nidħol fuq xejn aktar ħlief l-LNG SSA. 

L-affarijiet, minn tmien snin ilu ‘l hawn, inbidlu ħafna. Ovvjament, kien hemm il-gwerra tal-Ukrajna, il-prezzijiet tal-gass inbidlu ħafna, u naħseb wieħed jifhem aktar il-qafas ta’ għalfejn hemm bżonn SSA u għalfejn kien hemm bżonnu dak iż-żmien. Tajjeb infakkar ukoll li l-agreement li ġie ffirmat dak iż-żmien m’għadux jeżisti għax it was rescinded, imma dwar dan nispjega aktar tard. Jiġifieri naħseb li l-mument huwa tajjeb li wieħed jiddiskuti dan. 

L-ewwel punt li xtaqt insemmi huwa li dan mhuwiex kuntratt tiegħi jew xi kuntratt sigriet, imma huwa kuntratt tal-Gvern Malti, approvat mill-Kabinett tal-Ministri, għax kien hemm ħtieġa tiegħu. Meta ma baqax hemm ħtieġa għalih il-Kabinett iddeċieda li jitterminah, and by mutual consent with The State oil Company of the Azerbaijan Republic (SOCAR) ġie tterminat. Dan mhux kuntratt bħal ta’ ElectroGas; ElectroGas mhumiex signatories fl-LNG SSA. Il-kuntratt mhuwiex sigriet għax l-Awditur Ġenerali ngħatatlu kopja, eżaminah, kien hemm sessjoni sħiħa fuqu, u ma qal xejn partikolari dwaru. Fil-fatt, f’section 4.4.1 – Other Project Documents – tar-rapport l-Awditur jgħid hekk: 

“According to the LNG SSA, given the considerable insecurity of supply in the future global LNG market...”, 

U llum il-ġurnata hemm aktar raġuni minħabba l-gwerra. 

“...the Government, as Enemalta’s majority shareholder, sought to secure a clear obligation from Socar Trading SA to continue to supply LNG to the plant even in the event of circumstances that would otherwise permit Socar Trading SA to cease supply.”. 

U dak hu li huwa dan il-kuntratt; obbligazzjoni minn SOCAR lejn Malta. Naħseb li llum, hekk kif l-Ewropa għandha problemi kbar ta’ provvista, wieħed jifhem l-għaqal li mxejna bih u l-viżjoni li kellna dak iż-żmien. Tajjeb ngħid li llum, jekk tmur tixtri l-LNG ma ssibx, jiġifieri mhux ma ssibx bil-prezzijiet li qed nixtru aħna for the next five years, which is a percentage of Brent, imma ma ssibx on the market.  Pereżempju, wieħed jista’ jara li l-Ġermanja qed jiġru biex jibnu terminal, mingħajr ma jagħmlu studji, within a few months għax m’għandhomx supply, u aħna għandna s-supply. Tajjeb ngħid ukoll li l-Unjoni Ewropea, permezz tal-President tal-Kummissjoni Ewropea, iffirmat a Strategic Partnership Agreement mal-Ażerbajġan.  Jiġifieri mhux Dr Muscat u jien and the rest of the Government għamilna xi ħaġa ta’ barra minn hawn. This was an agreement which illum il-ġurnata anke l-European Commission is going for it. 

Ħarist ftit lejn in-numri, and I ran a few numbers on my spreadsheet, u rajt li fl-ewwel ħames snin tal-proġett, meta kien hemm fixed price, meta tqabbel 200 megawatts ta’ interconnector kieku xtrajna kollox minn fuq l-interconnector, tara li permezz tal-LNG iffrankajna €120 miljun fl-ewwel ħames snin. Però mhux dak biss huwa interessanti. Jekk wieħed iħares lejn din is-sena jara li f’April spiċċa l-fixed price u bdejna nħallsu għall-gass bħala percentage  of Brent –  13%, 14% of Brent – li huwa ħafna orħos mis-suq, u jista’ jkun li Enemalta għamlet hedging imma I’m not privy to x’għamlu issa għax m’għandix aċċess għall-informazzjoni ta’ issa. Abbażi ta’ dak il-kuntratt, minn nofs April sa Ottubru, jiġifieri sitt xhur, il-pajjiż iffranka €225 miljun, jiġifieri kieku l-Gvern kien ikollu jżid €225 miljun in subsidies għall-enerġija biex iżomm – kif qed jagħmel u tajjeb li jagħmel hekk – il-prezzijiet baxxi. Jiġifieri s’issa – għax il-kuntratt għadu ma ntemmx għax huwa għal 10 snin, u mhux għal 18-il sena – iffrankajna madwar €345 miljun. Naħseb li qatt ma kien hemm proġett tal-Gvern li ta tant benefiċċji kbar lill-pajjiż, fosthom li għalaqna l-power station tal-Marsa, neħħejna ċ-ċumnija ta’ Delimara, iffrankajna €345 miljun, u għen lill-finanzi tal-pajjiż, kif qalu l-credit rating agencies stess. Enemalta kienet ġiet fuq saqajha, u forsi wasal iż-żmien li bħala Kumitat titolbu lill-Awditur Ġenerali jagħmel exercise, jara n-numri u jara kif mar il-pajjiż compared mal-interconnector. That would be an interesting exercise. Nista’ ngħid li jien għamiltu. 

Xtaqt nispjega wkoll il-kuntest ta’ għalfejn għamilna dan kollu. Kulħadd qal, inkluż l-International Monetary Fund (IMF) u l-European Commission, li l-infrastruttura biex tinbena l-power station il-ġdida ta’ Delimara 4, jiġifieri ta’ ElectroGas, biex l-impjant ta’ Burmeister & Wain Scandinavian Contractor (BWSC) jinqaleb għall-gass, biex jinbena l-floating storage unit (FSU), biex ikollna docking station għalih, u biex ikollna free gas onshore, kienet neċessarja. This was critical national infrastructure. Il-proġett kien ta’ importanza nazzjonali u kien importanti li jsir għall-pajjiż  anke jekk ma kienx hemm ElectroGas, jiġifieri kieku ġrat xi ħaġa lil ElectroGas aħna ridna li l-proġett isir xorta. U għalhekk ridna numru ta’ security documents, bħal dan li qed nispjega  bħalissa.  U biex nassiguraw li l-proġett isir żgur, ġiet esegwita strateġija ta’ risk mitigation, u  tlabna assurances at two levels; Enemalta għamlet il-kuntratti tagħha – which is all well and good, jiġifieri Enemalta kellha l-Power Purchase Agreement biex tixtri l-elettriku, il-Gas Supply Agreement biex tixtri l-gass – u l-Gvern ried jagħmel ukoll il-protections tiegħu u ridna niffirmaw l-SSA fit-tul biex ikollna provvista tal-gass, biex ikollna assurances tal-provvista ħalli we’ll be able to step in jekk tinqala’ xi ħaġa, and we assure the banks as well, given li Enemalta kienet the only buyer of electricity. Jiġifieri jekk Enemalta ma tibqax tixtri, ma jistgħu jbigħu lil ħadd f’Malta għax għandna derogation li Enemalta biss tista’ tbigħ l-elettriku. Għaldaqstant ridna mmorru to  create a security of supply agreement, però dan ried l-approval tal-European Commission, and that takes time. Allura kellna għażla li jew inwaqfu l-proġett għal numru ta’ snin sakemm il-European Commission tapprovah – jidhirli li it took over two or two and a half years – jew inkella nsibu mod ieħor biex naħdmu, u bħala Gvern konna ddeċidejna li sakemm jiġi approved l-SSA noħorġu garanzija temporanja fejn il-Gvern jagħti garanzija lill-banek ta 80% tal-loan, u x-shareholders ta’ ElectroGas joħorġu 20% bħala letters of credit equivalent to their equity, jiġifieri l-equity tagħhom ħarġuha xorta bħala letters of credit, ħadu s-sogru huma. Aħna tlabna lil ElectroGas fee għall-garanzija, u fil-fatt ħallsu €11-il miljun lill-Gvern bħala garanzija, u dawk il-flus intnefqu fil-budget tal-Gvern.  Barra minn hekk il-Gvern assigura li jekk tinqala’ xi ħaġa – għax ħafna qalulna x’sogru kbir kienet din il-garanzija – mhux ikun hemm problema, imma li kull penny li jkun intnefaq minn ElectroGas jieħdu lura l-Gvern mingħajr profitti għal ElectroGas. U din għamilniha permezz ta’ numru ta’ agreements. Għamilna dik li jgħidulha share call option agreement – ma nafx jekk iddiskutejtuhx hawnhekk jew le, però l-Awditur ħares lejh – fejn kien ċar li jekk ElectroGas kienu jkunu in default u l-European Commission ma tapprovax l-SSA – li ma ġratx –Government could have stepped in and taken over the project at lender’s debt, u ovvjament ElectroGas joħroġu, jiġifieri ma kienu jagħmlu qligħ ta’ xejn. Dawn kienu kollha important arrangements, madankollu kien hemm ħolqa nieqsa, għax inutli li l-Gvern, kieku kienet tinqala’ xi ħaġa lill-garanzija jew lil ElectroGas jieħu over l-impjant jekk ma jkollux gass biex iħaddmu. U allura ridna another block in the whole equation, u dik il-block kienet il-gas supply. Għaldaqstant ridna security jekk tinqala’ problema bejn ElectroGas u SOCAR u ma kienx ikollna provvista tal-gass. At that point kellna security at two levels, kien hemm dak li jsejħulu LNG Sale and Purchase Agreement (SPA), li kien direct agreement bejn ElectroGas, Enemalta u SOCAR li kien jaħseb għal jekk ElectroGas jinqalgħalha xi ħaġa u allura Enemalta kellha dritt tidħol fiż-żarbun tagħha u l-agreement isir dirett magħha, u kien hemm ukoll l-LNG SSA, li ffirmah il-Gvern u li ElectroGas ma kenitx tidħol fih. Dan sar biex f’każ li xi ħaġa tmur ħażin u Enemalta ma tkunx tista’ tidħol għal-LNG SPA għal raġunijiet  finanzjarji – aħna konna nafu li dak iż-żmien Enemalta was at rock bottom biex tidħol f’agreement  ħalli tieħu over l-LNG supply –  il-Gvern kellu dritt, according to clause 5 tal-LNG SPA, li jassigura l-provvista tal-gas supply f’riskju ta’ suspension, termination jew nullita tal-LNG SSA, jiġifieri  jekk tinqala’ any one of these three conditions, Government can take over, iħallas id-dues tal-LNG SSA ta’ SOCAR, u jibqa’ għaddej bil-kuntratt. Allaħares dan ġara, u fil-fatt ma ġarax, u kieku ġara ElectroGas kienu jkunu in default, kienu jitilfu l-equity u l-Gvern kien jeħodha at lender’s debt u konna ninnegozjaw mal-banek. Jiġifieri min qal li ma kienx hemm risk management package, mhu veru xejn għax there was a whole detailed risk management package in the whole equation. 

Il-Gvern ried jassigura li l-provvista tal-gass tkun assigurata biex qatt ma jkollna sitwazzjoni bħal m’hemm bħalissa fl-Ewropa fejn għandek combined-cycle gas turbine (CCGT) plants fil-Ġermanja u m’għandhomx gass biex idawru t-turbini. That is the whole issue. Ladarba tlesta l-construction u nkiseb il-financial close  mal-14-il bank, il-Gvern kien imitiga r-riskji u allura ma kienx hemm bżonn aktar l-LNG SSA, u l-LNG SPA kien biżżejjed. Imbagħad, ladarba l-European Commission approvat l-istate aid package, iffirmajna s-SSA. 

Xi ħaġa li ridt niċċara hija li l-LNG SSA mhijiex garanzija, għax naħseb li smajtkom tgħidu li kienet garanzija in one of the sessions. Dan huwa ftehim ta’ provvista tal-LNG bejn il-Gvern Malti u SOCAR Trading. SOCAR Trading kienu se jfornu l-LNG lil ElectroGas, skont il-kuntratt, u min-naħa tagħha, ElectroGas kienet se tforni l-elettriku u l-gass lil Enemalta għal Delimara 3. L-LNG SSA kien se joħloq opportunità biex il-Gvern, jekk tinqala’ xi ħaġa, ikollu relazzjoni diretta ma’ SOCAR mingħajr ElectroGas. U l-Gvern ta’ Malta, bħala azzjonist maġġoritarju ta’ Enemalta, skont l-LNG SSA fittex li jassigura obbligu ċar mingħand SOCAR biex tkompli tforni l-LNG, anke f’ċirkostanzi fejn SOCAR tkun intitolata li tieqaf tforni l-LNG għax tgħid li ElectroGas ma ħallsuhiex, jew li għandhom problemi magħhom, jew li hemm każ il-qorti. Xorta riedu jipprovdu l-LNG lill-Gvern. Għaldaqstant, l-LNG SSA mhuwiex garanzija imma huwa sempliċi direct agreement bħal m’hemm għexieren ta’ direct agreements f’dan il-kuntratt, fosthom mal-vapur, mal-power supply, u mal-maintenance providers. Tant hemm agreements li ma jispiċċaw qatt. L-għan speċifiku tal-LNG SSA huwa li l-Gvern jassigura l-obbligu li SOCAR tibqa’ tforni f’dawn iċ-ċirkostanzi. Fis-sustanza, f’każijiet fejn SOCAR, skont id-dispożizzjonijiet tal-LNG SSA, tissospendi l-konsenji tal-LNG lil ElectroGas, bilfors trid tagħti avviż lill-Gvern, imbagħad il-Gvern għandu l-obbligu u l-għażla li jieħu f’idejh l-LNG SPA jew jaħtar persuna oħra jew kumpanija oħra biex tieħu over. Il-Gvern għandu dritt li jħallas lil SOCAR u Malta xorta jkollha l-provvista tal-enerġija, però f’każ li l-Gvern ma jħallasx l-ammonti dovuti lil SOCAR, skont il-klawsoli tal-kuntratt SOCAR tista’ biss tieħu azzjoni ta’ nfurzar kontra ElectroGas u mhux kontra l-Gvern. Fil-kuntratt hemm two clauses which specify li hi għandha obbligu and everything else, però in reality this is a choice  għax jekk il-Gvern ma jiffirmax, SOCAR ma jistgħu jagħmlu xejn ħlief ifittxu lil ElectroGas, u aħna nistgħu nfittxuhom individwalment. U l-LNG SSA huwa rregolat bil-liġi Maltija, jiġifieri... 

IĊ-CHAIRPERSON: Kemm ninfurmak li t-ten minutes qabżu.  Ma nafx jekk fadallekx ħafna aktar. 

DR KONRAD MIZZI: Just one other small point. 

ONOR. ANDY ELLUL: M’għandniex għaġġla. 

IĊ-CHAIRPERSON: Iva, sempliċement qed nistaqsih kemm għandu tul ħalli nara...
ONOR. GRAHAM BENCINI: Hu qallu ten minutes. (Interruzzjonijiet) 

IĊ-CHAIRPERSON: Qed nirregola l-preżentazzjoni u qed ninfurmak li qabżu t-ten minutes. 

DR KONRAD MIZZI: Niskuża ruħi u nipprova ngħaġġel ftit. L-LNG SSA ma fih xejn, skont il-liġi Maltija u l-ebda obbligu vinkolanti min-naħa tal-Gvern li jiggarantixxi ħlasijiet lil SOCAR. Fil-fatt klawsola li hemm fil-kuntratt tal-LNG SSA teskludi l-possibilità li SOCAR tagħmel kwalunkwe rikors legali, u b’mod partikolari li tieħu kwalunkwe azzjoni ta’ infurzar kontra l-Gvern jekk dan jiddeċiedi li ma jħallasx l-ammonti pendenti. Jekk il-Gvern ma jħallasx ma jkun hemm l-ebda konsegwenza għall-poplu Malti u Għawdxi, u skont il-liġi Maltija l-Gvern jibqa’ liberu li jagħżel li ma jħallasx l-ammonti pendenti u jiddeċiedi hu jidħolx għal dan il-kuntratt jew le. Jiġifieri l-Gvern għandu l-għażla li jidħol għaliha jew le. It’s a one way right in favour of Government. Xtaqt ngħid ukoll li dan il-parir aħna ħadnih mingħand Clifford Chance – li huma one of the top law firms madwar id-dinja – li meta kellimnihom dwar dan qalulna wkoll li dan l-LNG SSA, skont huma ma jirriżultax li hemm state aid fih, u spjegaw għalfejn. Huma qalulna li fin-nuqqas ta’ obbligu vinkolanti min-naħa tal-Gvern li jħallas bilfors, l-LNG SSA ma tikkostitwixxix miżura ta’ għajnuna tal-istat skont ir-regoli tal-Ewropa dwar l-għajnuna tal-istat peress li l-kriterju tat-trasferiment tar-riżorsi tal-istat mhuwiex sodisfatt. Skont l-avviż tal-Kummissjoni Ewropea dwar il-kunċett tal-għajnuna mill-istat, it-twettieq tal-kriterju tat-trasferiment tar-riżorsi tal-istat jimplika l-ħolqien ta’ riskju konkret li jiġi mpost piż addizzjonali fuq l-istat fil-futur permezz ta’ garanzija, jew offerta kuntrattwali, u l-impenn tal-istat li jrid ikun sod u konkret. Bl-istess mod, skont l-avviż tal-Kummissjoni Ewropea dwar il-garanziji tal-istat, garanzija tista’ titqies bħala miżura ta’ għajnuna mill-istat biss jekk ir-riskju assoċjat mal-garanzija jinġarr mill-istat, li jkun biss jekk ir-riskju jkun konkret. Fir-rigward tal-SSA, skont Clifford Chance, dan il-kriterju ta’ impenn vinkolanti ma jitlaħaqx għax il-kwestjoni tal-preżenza ta’ għajnuna mal-istat ma titqajjimx għax il-Gvern jista’ jiddeċiedi li ma jħallasx lil SOCAR. F’dan il-każ, il-Gvern m’għamel l-ebda pagament lil SOCAR, u lanqas se jagħmel pagament għax dan il-kuntratt ġie rescinded, jiġifieri state aid ma kienx hemm u lanqas se jkun hemm fil-futur. 
Biex nagħlaq irrid ngħid li from a benefits point of view il-proġett ta riżultati importanti; ta riżultati f’dak li għandu x’jaqsam ma’ tariffi, ta riżultati fis-sens li llum għandna a secure supply li l-Ewropa m’għandhomx, il-Gvern preżenti kompla, bil-għaqal ħafna, jagħti s-sussidju, iffrankajna l-flus meta compared max-xiri mill-interconnector, min-naħa tal-ambjent naqqas is-CO2 emissions bin-nofs, naqqasna t-trab li joħroġ miċ-ċumnija, għalaqna l-power station tal-Marsa, u l-finanzi ta’ Enemalta u tal-Gvern huma aħjar.  Jiġifieri I think this is a good project, and I would consider li nistaqsi lill-Awditur jagħmel a benefit realisation exercise fuqu, mhux wara sena imma issa.  Tajjeb ngħid li l-LNG SSA, il-kuntratt li ġejna hawnhekk biex niddiskutu, mhuwiex garanzija, imma huwa protezzjoni, huwa option mhux obbligu, m’hemmx state aid, mhux agreement sigriet, m’hemm xejn kummerċjali fih, it’s a legal document, u kellhom bżonn li l-Ewropa u l-pajjiżi Ewropej għamlu dak l-agreement għaxar snin ilu. Dak kollox min-naħa tiegħi.

IĊ-CHAIRPERSON: Grazzi. Ħa nibda billi nagħmel riferenza għal dan il-kuntratt datat 14 ta’ April 2015, fejn inti għedt li m’huwiex garanzija. Jiġifieri inti qed tgħid li m’hemmx klawsola li inti ffirmajt...  Għax f’dan il-kuntratt inti dehert f’isem il-Gvern Malti.  Naqblu? 

DR KONRAD MIZZI: Iva. 

IĊ-CHAIRPERSON: Inti għedt li l-abbozz ta’ dan il-kuntratt tela’ quddiem il-Kabinett ta’ Malta, u ġie approvat minnu. Naqblu? 

DR KONRAD MIZZI: Iva. U anke r-rescinding tiegħu. 

IĊ-CHAIRPERSON: Anke r-rescinding tiegħu li sar fis-7 ta’ Diċembru 2017, però għalissa qed nitkellem dwar il-kuntratt tal-14 ta’ April 2015. Inti qed tgħid li m’hemmx klawsola fih li tgħid li Malta mhijiex se tkun garanti jekk tiġri xi ħaġa ħażina? 

DR KONRAD MIZZI: Jekk tara l-kuntratt, there are a number of clauses... 

IĊ-CHAIRPERSON: Il-mistoqsija hi jekk hemmx klawsola fil-kuntratt li tgħid li l-poplu Malti kien se jagħmel tajjeb bit-taxxi tiegħu. 

DR KONRAD MIZZI: Le, għax inti trid tara l-kuntratt as a whole. Meta rawh Clifford Chance – jekk tridu tistgħu tibagħtu għalihom hawnhekk u tistaqsuhom, jew jekk tridu ġibu any law firm Maltija u jaraw il-kuntratt –...  Filwaqt li clause 3.1 tgħid li l-Gvern jista’ jħallas id-debts tal-LNG SPA at the same terms, clause 6.3 hija ċara ħafna u tgħid li jekk il-Gvern ma jħallasx, SOCAR ma tistax iddur fuq il-Gvern... 

IĊ-CHAIRPERSON: Le, il-mistoqsija tiegħi mhijiex dik. Jekk ElectroGas ma tkomplix bl-obbligazzjonijiet tagħha ma’ SOCAR, min kien se jkun garanti għalih? 

DR KONRAD MIZZI:  Il-Gvern kellu għażla, jew jidħol għalih jew ma jagħmel xejn. 

IĊ-CHAIRPERSON:  Jiġifieri inti qed tgħidli li kieku SOCAR ma rċevietx il-flus mingħand ElectroGas, il-Gvern Malti seta’ jagħżel li ma jħallasx. 

DR KONRAD MIZZI: Jew jagħmel renegotiation. 

IĊ-CHAIRPERSON: Imma l-klawsola għall-garanzija kienet hemm. 

DR KONRAD MIZZI: No, għax clause 6.3 tgħid – u daħħalniha apposta – li… Jekk trid naqrawha, ma nafx jekk għandekx quddiemek. 

IĊ-CHAIRPERSON: Quddiemi m’għandix kopja, imma l-kuntratt dortu sew u naf li hemm klawsola ta’ garanzija. Għalhekk qed nitolbok biex tikkjarifika din ir-rimarka tiegħek. 

DR KONRAD MIZZI:  Fil-fatt subklawsola 6.3 tgħid hekk:

“STSA reserves the right to take any enforcement action against the Operator (but not against GOM) in relation to the occurrence of a Trigger Event in respect of Outstanding Amounts which remain undischarged after the expiry of the GOM cure period including the right to terminate the LNG SPA with the Operator.”. 

Jiġifieri hawnhekk qed jgħid li enforcement jistgħu jagħmluha ma’ ElectroGas imma mhux magħna. 
 
Imbagħad subklawsola 6.4 tgħid li:

“STSA acknowledges and accepts that Clause 6.3 sets out the exclusive rights and remedies available for STSA in the event that any Outstanding Amounts remain undischarged after the expiry of the GOM Cure Period.”.

Jiġifieri qed tgħid li m’hemmx oħrajn, l-exclusive rights qegħdin hemm, lanqas tista’ tfittixna bħala Gvern on this particular instance.  Clifford Chance kienu qalulna li what this translates into – this is an academic discussion għax dan il-kuntratt spiċċa llum, m’għadux jeżisti – is not an obligation, għax m’għandekx obbligu li tħallas, imma it translates into an option, a choice. 

IĊ-CHAIRPERSON: Qed tagħmel dawn ir-rimarki kollha, però waħda mill-aktar affarijiet kruċjali, li fil-preżentazzjoni tiegħek ma ssemmietx hija għalfejn dan il-kuntratt ma ntbagħatx lill-Kummissjoni  Ewropea. Għalfejn inħeba mill-Kummissjoni Ewropea? 

DR KONRAD MIZZI: M’hijiex kwestjoni ta’ ħabi. Dan ma nħebiex. L-ewwel nett, it was rescinded, jiġifieri mhuwiex parti… 

IĊ-CHAIRPERSON: Nafu li ġie rescinded. Dak li qed ngħidlek huwa... 

DR KONRAD MIZZI: Il-package li ffirma l-Gvern Malti, li ġie approvat mill-European Commission, iffirmah wara li this thing was…

IĊ-CHAIRPERSON: Però inti taf li dan l-agreement qatt ma ntbagħat lill-Kummissjoni Ewropea. 

DR KONRAD MIZZI: Għax Clifford Chance taw l-opinjoni, in writing, lill-Gvern Malti li m’hemmx state aid. Dan lanqas huwa agreement ma’ ElectroGas. This is not even a transaction agreement with ElectroGas. 

IĊ-CHAIRPERSON: Le, li qed  ngħidlek huwa... Meta qed nitkellmu fuq dan l-agreement, il-partijiet huma l-Gvern ta’ Malta u SOCAR, però qed issir riferenza għall-kuntratt ta’ ElectroGas, u għalhekk qegħdin hawnhekk biex niddiskutuh.  Jiġifieri r-rilevanza hemm qiegħda.  

DR KONRAD MIZZI:  U semmih ukoll l-Awditur.
IĊ-CHAIRPERSON:  Però li qed ngħid huwa li dan l-agreement, l-ewwel nett, kif qed ngħidu ma tbagħatx lill-Kummissjoni Ewropea, u – se nżidlek biċċa – kien hemm ġlieda, bi freedom of information (FOI) request lill-Ministeru għall-Enerġija, biex dan jiġi rilaxxat. Taf biha din? 

DR KONRAD MIZZI: Kemm ili li spiċċajt... I’m not involved in politics, bil-kemm qed insegwi, jiġifieri...

IĊ-CHAIRPERSON:  Jiġifieri m’għandekx idea li f’Awwissu li għadda kien hemm FOI fuq dan il-kuntratt. 

ONOR. GLENN BEDINGFIELD: M’għandux x’jaqsam ma’...

IĊ-CHAIRPERSON: Ma tafx. Ma segwejtx. (Interruzzjonijiet) Kollegi, naħseb li Dr Peralta huwa abbli biżżejjed sabiex jgħid li hemm oġġezzjoni. Ma naħsibx li hemm għalfejn li Membri ta’ dan il-Kumitat... (Interruzzjoniet)

ONOR. ANDY ELLUL:  L-Avukat Peralta jgħallimna kollha.... Probabbli kont għadek fil-kors tal-liġi inti...

IĊ-CHAIRPERSON: Tajjeb. Kull darba trid tfakkarni li inti ikbar minni, imma ma jfissirx li ikkwalifikat iktar. (Interruzzjoniet)

ONOR. ANDY ELLUL: Le, inti bravu. Inti dejjem trid tiddikjara pubblikament li inti bravu ħafna!

IĊ-CHAIRPERSON: Jiena ċ-Chair. Għandek il-kelma. Tista’ titkellem, Onor. Ellul.

ONOR. ANDY ELLUL: Kien hemm qbil li l-mistoqsijiet għandhom ikunu limitati għal...

IĊ-CHAIRPERSON: Qbil xejn. Xi qbil kien hemm?  (Interruzzjonijiet)

ONOR. ANDY ELLUL: Ma ddumx fil-politika. Inutli qed tistaqsi fuq l-FOI jekk...

DR KONRAD MIZZI: Jekk kienx hemm talba lill-Ministry for Energy jew lil Enemalta, ma nafx – naħseb li Enemalta are not even party to this – però li naf żgur huwa li it was published, u jien ħadt pjaċir għax kieku lanqas kien ikolli aċċess għalih. And that’s why I did the analysis and looked back.
IĊ-CHAIRPERSON: Imma dwar din tal-Kummissjoni Ewropea għadek ma rrispondejtnix.

DR KONRAD MIZZI: M’għandix dettalji, però what I can say huwa li Clifford Chance kienu għamluha ċara li there is no state aid in it, jiġifieri it’s not... Probabbilment lanqas hemm il-ħtieġa. 

DR CAROL PERALTA: Però hemm il-parir ta’ din id-ditta bil-miktub.

DR KONRAD MIZZI: Yes, of course. Il-Gvern għandu dan il-parir bil-miktub. 

DR CAROL PERALTA: U qiegħed fil-file.

DR KONRAD MIZZI: Mhux għandi; x’imkien għand il-Gvern.

IĊ-CHAIRPERSON: Ovvjament tista’ ssir talba min-naħa tal-Kumitat, malli tiġi lura l-Iskrivana sabiex ikollna din il-korrispondenza.  Naturalment it-talba ssir lill-Ministeru għall-Enerġija, m’iniex qed nippretendiha mix-xhud. 

DR KONRAD MIZZI: M’għandix id-dokument and I don’t have access to it.

IĊ-CHAIRPERSON: Għalhekk qed ngħidlek li m’iniex qed nippretendiha mingħandek għax ovvjament m’għadekx Ministru responsabbli mill-enerġija. Però tajjeb li dan il-Kumitat jara din il-korrispondenza wkoll.

DR KONRAD MIZZI:  U naħseb li ġie ppubblikat ukoll it-termination ta’ dan il-kuntratt.

IĊ-CHAIRPERSON: Iva, u fil-fatt tajtek id-data ta’ meta saret it-termination – 7 ta’ Diċembru 2017.

Dr Mizzi se nagħmillek domanda fir-rigward tal-evaluation committees. Dawn taf kif inħatru?

ONOR. GLENN BEDINGFIELD: Jekk jogħġbok, Sur Chairman.  Aħna ftehemna li Dr Mizzi għandu jitla’ jixhed fuq il-kuntratt. Dik il-mistoqsija diġà wieġeb għaliha meta xehed hawnhekk għal ma nafx kemm-il darba. Intom veru li milli għedna m’hemm xejn, tiftiehem magħkom u l-kelma tagħkom ma tiswa xejn, però morru araw it-transcript tal-laqgħa fejn konna qbilna li Dr Mizzi għandu jitla’ jixhed, u taraw li għedna li għandu jitla’ jixhed fuq dan. Ħa nerġgħu noqogħdu nibdew...? Inti għamiltha ċara u tonda wkoll lix-xhud fil-bidu ta’ din is-seduta fejn għedtlu li qal huwa parti minn dan...

IĊ-CHAIRPERSON: Sewwa.

ONOR. GLENN BEDINGFIELD: Mela ejjew nistaqsu fuq dan l-hekk imsejjaħ ftehim sigriet li ilu ppubblikat ma nafx kemm.

IĊ-CHAIRPERSON: Jiġifieri qed nifhem li qed twaqqafni milli nistaqsi dwar l-evaluation committees?

ONOR. GLENN BEDINGFIELD: Qed ngħidlek li għandna nimxu mal-ftehim.

IĊ-CHAIRPERSON: Qed titlob xi vot?

ONOR. GLENN BEDINGFIELD: Qed ngħidlek li għandna nimxu mal-ftehim. (Interruzzjonijiet)

IĊ-CHAIRPERSON: Ftehim f’dan il-Kumitat qatt ma kien hemm dwar il-mod kif se jsiru...

ONOR. GRAHAM BENCINI: U lanqas fuqxiex se nistaqsu.

IĊ-CHAIRPERSON: Jien qatt ġejt hawnhekk u tajtek id-domandi li se nagħmel, Onor. Bedingfield? (Interruzzjonijiet)

ONOR. ANDY ELLUL:  Qed nippruvaw inġibu l-headlines għal-lejla!

ONOR. GLENN BEDINGFIELD: Mela nissospendu l-laqgħa u nġibu dak li konna ftehemna dwaru l-aħħar darba.

IĊ-CHAIRPERSON: Nissospendu fuq xiex? Jien se nibqa’ għaddej bid-domandi. Jekk inti tixtieq twaqqafni milli nagħmel id-domandi itlob għal vot ħalli jien ma nagħmilx iżjed domandi.

ONOR. GLENN BEDINGFIELD: Jien m’iniex qed inwaqqfek milli tagħmel id-domandi. 

IĊ-CHAIRPERSON:  Iva, hekk qed tagħmel.

ONOR. GLENN BEDINGFIELD:  Jien qed ngħidlek biex għal darba tkunu irġiel u żżommu l-kelma tagħkom.  Dak li qed ngħid.

IĊ-CHAIRPERSON: Cressida u Rebekah qed jgħidilkom biex tkunu irġiel ukoll!  (Interruzzjonijiet) Fuq xiex se nissospendu? Jien se nibqa’ għaddej bid-domandi.

ONOR. GLENN BEDINGFIELD: B’kull rispett, Mr Chairman, aħna hawnhekk m’aħniex tfal.

IĊ-CHAIRPERSON: Jien se nibqa’ għaddej bid-domandi.

ONOR. GLENN BEDINGFIELD: Aħna hawnhekk m’aħniex tfal. Aħna hawnhekk ftehemna...

IĊ-CHAIRPERSON: Fejn ftehemna?

ONOR. GLENN BEDINGFIELD: Aħna ftehemna li kellu... Tant hu hekk li inti lix-xhud, fil-bidu ta’ din il-laqgħa, għamiltlu riferenza fejn għedtlu li dak li qal huwa parti...

IĊ-CHAIRPERSON: Iva. Mhux hekk!?

ONOR. GLENN BEDINGFIELD: Allura fuq l-evaluation committees diġà xehed.

IĊ-CHAIRPERSON: Imma min qed jgħid li s-suġġett huwa eżawrit? (Interruzzjonijiet)

ONOR. GLENN BEDINGFIELD: Aħna hawnhekk kellna ftehim, issa jekk intom m’intomx irġiel, allura m’intomx irġiel. Nafuha din. Qed nitlob ħafna minnkom li żżommu l-kelma tagħkom. Ejjew nissospendu l-laqgħa.  Meta qbilna magħkom li għandu jerġa’ jitla’ jixhed Dr Mizzi...

IĊ-CHAIRPERSON: M’għandix għalfejn nissospendi. 

ONOR. GLENN BEDINGFIELD: M’iniex se naqbel.

IĊ-CHAIRPERSON: Ippermettili, Onor. Bedingfield, għax qed tibqa’ titkellem inti. 

ONOR. ANDY ELLUL: Mela x’jagħmel!? Ma nitkellmux allura?  (Interruzzjonijiet) Aħna Membri tal-Kumitat ukoll. Titkellem inti biss allura, Mr Chairman!?

IĊ-CHAIRPERSON: Onor. Bedingfield u Onor. Ellul, ma kien hawn ebda ftehim ma’ dan il-Kumitat dwar xi rbit ta’ kif se jsiru d-domandi. Ma kien hawn ebda ftehim. La jien u lanqas il-kollegi sħabi qatt ma qbilna fuq dan. Safejn isservini l-memorja, u jien iċċekkjajt sewwa, ma kien hemm ebda rabta ta’ vot dwar kif se jimxi dan il-Kumitat. Qatt ma ressaqtu mozzjoni ta’ dan it-tip quddiem dan il-Kumitat. Jien għamilt domanda leġittima dwar is-suġġett u nippretendi li intom daqsi għandkom il-ħeġġa li taraw li kollox sar kif suppost. Jekk qegħdin tippruvaw twaqqfu domanda milli ssir, bid-dovut rispett...

ONOR. ALEX MUSCAT: Kollega, għandna l-konfort tal-NAO li kollox sar kif suppost. (Interruzzjonijiet)

IĊ-CHAIRPERSON: Kieku kien hekk, kieku m’aħniex qegħdin hawnhekk niddiskutuh.

ONOR. ALEX MUSCAT: Jiġifieri qed tissuspetta li l-NAO għamel rapport fażull?

IĊ-CHAIRPERSON: Kieku m’hemmx inkjesta maġisterjali għaddejja.

ONOR. ALEX MUSCAT: Tibqgħux tattakkaw l-istituzzjonijiet. Għandna l-konfort tal-NAO. 

ONOR. REBEKAH BORG:  Aħna qegħdin hawn biex nagħmlu eżami ta’ dak ir-rapport, u hekk se nagħmlu.

IĊ-CHAIRPERSON: Onor. Muscat, kieku m’aħniex qegħdin hawnhekk niddiskutuh, u kieku m’hemmx inkjesta maġisterjali dwar dan għaddejja. Se nkompli bid-domandi. Dr Mizzi...

ONOR. GLENN BEDINGFIELD: Jien qed nitlob li jittieħed vot – kif għandi dritt nagħmel – sabiex il-laqgħa tkun sospiża sakemm naraw it-transcript ta’ dak li konna ftehemna qabel Dr Mizzi ssejjaħ sabiex jitla’ jixhed.

IĊ-CHAIRPERSON: Se nerġa’ nagħmilha ċara li hawnhekk qatt ma ġie ebda ftehim u qatt ma qbilna dwar xi limitazzjonijiet tad-domandi. Qatt m’għamilna limitazzjoni tad-domandi.

ONOR. GLENN BEDINGFIELD: Jien qed nitlob biex nissospendu ħalli naraw it-transcript ta’ dakinhar.

IĊ-CHAIRPERSON: F’dan ir-rigward, Dr Mizzi u Dr Peralta, nitlobkom tirtiraw mill-kamra sakemm il-Kumitat jiddelibera u jirriżolvi din il-kwestjoni.

Dr Konrad Mizzi u Dr Carol Peralta ħarġu barra mill-kamra tal-Kumitat.

IĊ-CHAIRPERSON:  Jekk se noqogħdu sejrin b’dawn il-gambetti biex isiru domandi...

ONOR. ANDY ELLUL: Jekk se tibqa’ sejjer b’dawn il-political statements biex iġġib headlines għal Net News... (Interruzzjonijiet)

IĊ-CHAIRPERSON: Prosit!

ONOR. GLENN BEDINGFIELD: M’intomx irġiel. (Interruzzjonijiet)

IĊ-CHAIRPERSON: Ivverbaliżża l-vot.

ONOR. GLENN BEDINGFIELD: Jien qed nitlob li:

“Din in-naħa tal-Kamra qed titlob liċ-Chairman biex jieħu vot u jissospendi s-seduta tal-lum sakemm naraw it-traskrizzjoni tal-laqgħa li fiha saret it-talba biex jerġa’ jissejjaħ bħala xhud Dr Konrad Mizzi rigward u limitatament fuq dak li n-naħa tal-Oppożizzjoni qalet li kienet informazzjoni ġdida. Dr Mizzi kellu jerġa’ jixhed biss fuq din l-informazzjoni ġdida, u ċjoè fuq il-kuntratt tas-security of supply bejn il-Gvern Malti u SOCAR Trading SA.”.

IĊ-CHAIRPERSON: Se nitlob li t-talba għall-vot terġa’ jinqara mill-Iskrivana tal-Kumitat.

L-ISKRIVANA TAL-KUMITAT: It-talba għall-vot tgħid hekk:

“Din in-naħa tal-Kamra qed titlob liċ-Chairman biex jieħu vot u jissospendi s-seduta tal-lum sakemm naraw it-traskrizzjoni tal-laqgħa li fiha saret it-talba biex jerġa’ jissejjaħ bħala xhud Dr Konrad Mizzi rigward u limitatament fuq dak li n-naħa tal-Oppożizzjoni qalet li kienet informazzjoni ġdida. Dr Mizzi kellu jerġa’ jixhed biss fuq din l-informazzjoni ġdida, u ċjoè fuq il-kuntratt tas-security of supply bejn il-Gvern Malti u SOCAR Trading SA.”.

IĊ-CHAIRPERSON: Min-naħa tiegħi ovvjament se nkun qiegħed noġġezzjona għal din it-talba għas-sempliċi raġuni li n-naħa tal-Gvern qiegħda tagħmel minn kollox, inkluż gambetti proċedurali, sabiex il-verità ma toħroġx. (Interruzzjonijiet) Jien waqqaftek?

ONOR. GLENN BEDINGFIELD: Qed tigdeb. U qed ngħidha b’responsabilità.

IĊ-CHAIRPERSON: Għalfejn din l-aġitazzjoni kollha għax qed nitkellem jien? Għalfejn qed tipprova twaqqafni milli l-ewwel nistaqsi d-domandi, u issa nivverbaliżża?

ONOR. ANDY ELLUL: Se toqgħod tilgħabha tal-vittma? 

IĊ-CHAIRPERSON: Nilgħabha tal-vittma!? Ħa nkompli nivverbaliżża.

ONOR. ANDY ELLUL: Għalfejn mela? Kompli vverbaliżża.

IĊ-CHAIRPERSON: Dan huwa attentat ċar ta’ abbuż mill-Gvern għax għandu maġġoranza fil-Kumitat, li jsikket lill-Oppożizzjoni milli tagħmel id-domandi leġittimi dwar ir-rapport ta’ ElectroGas. Fl-istess waqt infakkar lid-Deputati tal-Gvern li bħala Kumitat, dak li aċċettajna fil-bidu kien li nagħmlu domandi dwar ir-rapport tal-Awditur Ġenerali rigward l-investigazzjoni ta’ ElectroGas. Kienet talba ġenerika. Ma nafx jekk hemmx xi ħaġa oħra li l-kollegi jixtiequ jżidu, jekk le, ngħaddu għall-vot.

L-Onor. Ellul.

ONOR. ANDY ELLUL: Ovvjament din in-naħa tal-Kumitat mhijiex qed taqbel mal-argument tal-Onor. Carabott.

IĊ-CHAIRPERSON: Indunajna, għax mal-ewwel domanda qbiżtu! 

ONOR. REBEKAH BORG: Qed tinstemgħu li qed tibżgħu tħalluh jitkellem. Ħalluh jitkellem! Ħalluh jirrispondi l-mistoqsijiet!

ONOR. ANDY ELLUL: Din l-agressjoni kollha!

IĊ-CHAIRPERSON: Intom qed twaqqfuni milli nagħmel id-domandi.

ONOR. REBEKAH BORG: Min-naħa tagħkom għax mill-ewwel...

IĊ-CHAIRPERSON: Ejjew immorru għall-vot.
ONOR. ANDY ELLUL: Jimporta?

IĊ-CHAIRPERSON: Mela le.

ONOR. ANDY ELLUL: Trid toqgħod tisma’ lilek innifsek?

IĊ-CHAIRPERSON: U mhux hekk!? Jien nieħu gost nisma’ lilek, Onor. Ellul.

ONOR. ANDY ELLUL:  Forsi titgħallem xi ħaġa.

IĊ-CHAIRPERSON: Grazzi talli qed tgħallimni. Trid tivverbaliżża xi ħaġa?

ONOR. ANDY ELLUL: Konna aħna li aċċettajna li jerġa’ jitla’ jixhed Dr Konrad Mizzi.

IĊ-CHAIRPERSON: Imma x’jiġifieri tgħid li intom aċċettajtu!?

ONOR. REBEKAH BORG: U m’intomx tħalluh jitkellem. Qed tibżgħu tħalluh jitkellem. Ħalluh jirrispondi l-mistoqsijiet!

ONOR. GRAHAM BENCINI: Jiġifieri tellajtuh biex ma jixhedx!? Ħalluh jixhed.

ONOR. ANDY ELLUL: Kontu ilkom tgħajjtu b’dan l-agreement sigriet! Tafu kemm kien ilu pubbliku? Lanqas tafu x’intom tagħmlu! 

IĊ-CHAIRPERSON: Wara ġlieda, kif għadni kif spjegajt, tal-FOI...

ONOR. ANDY ELLUL: Aħjar issolvu l-problemi li għandkom fil-Partit! 

IĊ-CHAIRPERSON: Qed tara fiex naqgħu!

ONOR. GRAHAM BENCINI: Ejjew nieħdu l-vot.

IĊ-CHAIRPERSON: Dejjem naqgħu fil-partiġġjaniżmu. (Interruzzjonijiet)  Jekk irid jirrepetiha hu. M’iniex se noqgħod ngħaddi r-retorika partiġġjana f’dan il-Kumitat. Kemm-il darba ili ngħid li għandhom jieqfu l-battibekki politiċi u partiġġjani.

ONOR. ANDY ELLUL: Mela ieqaf ilgħab għall-cameras.

IĊ-CHAIRPERSON: Hawnhekk aħna deputati tal-poplu. Ieqfu kunu deputati biss tal-partit tagħkom.

ONOR. ANDY ELLUL: Kif tieqaf tilgħab għall-camera inti...

ONOR. ALEX MUSCAT: Mela nimxu mal-ftehim.

IĊ-CHAIRPERSON: Ma kien hemm ebda ftehim. L-unika ftehim li kien hemm kien li ninvestigaw dak kollu li hemm fir-rapport.

ONOR. ALEX MUSCAT: Kollega, għall-fini ta’ kredibilità tiegħek stess, niftakar li fil-bidu nett konna għamilniha ċara – u nistgħu noqogħdu nilagħbu bid-diskors kemm tixtiequ – li min diġà ġie jixhed, jerġa’ jiġi se mai biex jixhed fuq affarijiet ġodda li ma xehedx fuqhom. Issa jekk b’dak li qed ngħid qed nivvinta...

ONOR. REBEKAH BORG: Onor. Muscat, mela x’inhi l-problema li tħalluh jitkellem?

ONOR. ALEX MUSCAT: Jiġifieri qed naqblu li qed induru minn fuq dik il-pożizzjoni.

IĊ-CHAIRPERSON: Le, m’aħna naqblu xejn.

ONOR. REBEKAH BORG: Le. Jien qed nistaqsi għalfejn ma tħalluhx jitkellem.

ONOR. ALEX MUSCAT: Kunu onesti magħkom infuskom!

ONOR. GRAHAM BENCINI: Lanqas biss ħallejtuh jagħmel id-domanda.

ONOR. ALEX MUSCAT: Tafu xi ftehemna.

ONOR. GRAHAM BENCINI: Lanqas tafu x’kien se jistaqsi.

ONOR. GLENN BEDINGFIELD: Qed tibżgħu ġġibu t-transcript ħa taqgħu għan-nejk?

ONOR. GRAHAM BENCINI: Lanqas xejn.

IĊ-CHAIRPERSON: Prosit tad-diskors. (Interruzzjonijiet)  Kliem baxx. (Interruzzjonijiet)  Mela x’għadek kif għedt?  Mhux kliem baxx?

ONOR. GRAHAM BENCINI: Ejjew nieħdu l-vot, u ma nużawx kliem baxx, Onor. Bedingfield.  (Interruzzjonijiet) Min hu? X’supporter tagħna? Għedilna min hu dan is-supporter tagħna.

IĊ-CHAIRPERSON: Għandek il-microphone mitfi, Onor. Bendingfield.

ONOR. GRAHAM BENCINI: Min huwa s-supporter tagħna li qed tirriferi għalih? 

IĊ-CHAIRPERSON: Ħa mmorru għall-vot. Il-mistoqsija hija l-Mozzjoni kif imressqa u ppreżentanta mill-Onor. Glenn Bedingfield. Dawk favur? (Onor. Membri; Aye) Dawk kontra? (Onor. Membri: No) Carried.

Il-Mozzjoni għaddiet.

IĊ-CHAIRPERSON: Se nitlob lill-Iskrivana sabiex naraw it-transcript dwar... Ta’ liema laqgħa qed titolbu t-transcript?

ONOR. GLENN BEDINGFIELD: Il-laqgħa ma nafx liema kienet, imma kien meta aċċettajna li jixhed Dr Konrad Mizzi. 

IĊ-CHAIRPERSON: Grazzi talli aċċettajtu li nagħmlu d-domandi. Grazzi ħafna lilkom. Imn’Alla kontu intom li ressaqtu l-mozzjoni biex jitla’ jixhed Dr Mizzi. Il-laqgħa hija sospiża.

Il-Kumitat kien sospiż fit-3.05 p.m. u rriżuma fit-3.26 p.m.

IĊ-CHAIRPERSON: Il-Kumitat qiegħed jirriżumi wara li kellna dik is-sospensjoni qasira li fiha nġabu t-transcripts min-naħa tal-Iskrivana. Jien, flimkien mal-kollegi sħabi dort it-transcript, u ma rajt li hemm ebda tfehim ħlief li jiġi Dr Mizzi jixhed quddiem dan il-Kumitat. Għaldaqstant se nkompli bid-domandi lil Dr Konrad Mizzi. 

L-Onor. Muscat.

ONOR. ALEX MUSCAT: Mr Chairman, ħa nikkwota, għax jekk nikkwotaw anke min qed isegwina forsi ma joqgħodx jaqra t-transcripts tal-Kumitat. Ovvjament ix-xogħol li qed isir hawnhekk huwa xogħol importanti, però aħna konna qbilna fil-prinċipju fil-bidu nett li minkejja li ksirna l-prassi li nkomplu b’diskussjoni li, jekk m’iniex sejjer żball, kienet ħadet 18-il xahar lil dan il-Kumitat...

ONOR. REBEKAH BORG: Qed tikkwota?

IĊ-CHAIRPERSON: Le, għadu ma bediex.

ONOR. ALEX MUSCAT: Se nikkwota wkoll; ftit paċenzja u naslu wkoll. Aħna konna ksirna l-prassi li dan il-Parlament u dan il-Kumitat dejjem mexa biha, jiġifieri li diskussjoni li tkun inbdiet f’leġiżlatura ta’ qabel ma titkompliex f’leġiżlatura oħra. Ma ġara xejn, konna komdi nkomplu niddiskutu għax naqblu wkoll li hija materja importanti, però konna għedna wkoll, u qbina fil-bidu nett, li xhieda li diġà xehedu m’għandhomx jerġgħu jiġu hawn u jerġgħu jiġu ripetuti lilhom l-istess mistoqsijiet. Nikkwota minn paġna 5 tat-transcript ta’ Laqgħa Nru 10, li għadditilna s-Segretarja ta’ dan il-Kumitat, fejn l-Onor. Bedingfield qed jgħid hekk:

“Aħna se naqblu mat-talba tagħkom biex jiġi jixhed Konrad Mizzi......imma tridu tagħmlulu l-mistoqsijiet fuq dawk il-fatti ġodda, mhux noqogħdu nistaqsu u nerġgħu niftħu, għax inkella...”

	“IĊ-CHAIRPERSON: Onor. Bedingfield,...”...

IĊ-CHAIRPERSON: Qbiżt biċċa sewwa. Kompli kkwota.

ONOR. ALEX MUSCAT: Huwa paragrafu sħiħ.

IĊ-CHAIRPERSON: Mela pick and choose!

ONOR. REBEKAH BORG: Naħseb li għandek taqra minn hemm ‘il quddiem għallinqas.

ONOR. ALEX MUSCAT: Ippermettuli, imbagħad wara għandkom iċ-ċans kollu...

IĊ-CHAIRPERSON: Iva, imma jekk qed tikkwota, ikkwota sewwa.

ONOR. ALEX MUSCAT: Inkompli nikkwota:

[bookmark: _Hlk120781462]	“IĊ-CHAIRPERSON: Onor. Bedingfield, jidher li qed naqblu...”...

IĊ-CHAIRPERSON: Le, qbiżt il-paragrafu kollu ta’ qabel.

ONOR. ALEX MUSCAT: Ħa nispiċċa l-intervent.

IĊ-CHAIRPERSON: Biex inkunu korretti.

ONOR. ALEX MUSCAT: Qed inkun korrett. Qed nikkwota.

ONOR. REBEKAH BORG: Imma m’intix qed tikkwota kollox.

ONOR. GRAHAM BENCINI: Qed tikkwota b’mod selettiv.

IĊ-CHAIRPERSON: “Ejjew inġibu lil Konrad Mizzi jixhed. Mhijiex problema.”.  Dak huwa d-diskors li qal l-Onor. Bedingfield.

ONOR. ALEX MUSCAT: Għandkom problema li nitkellem?

ONOR. ANDY ELLUL: Agħtuh ċans jitkellem!

ONOR. REBEKAH BORG: Huwa ċar li ċ-Chairman qed jaqbel biss mas-sentenza “Ejjew inġibuh jixhed lil Konrad Mizzi.”.

ONOR. GLENN BEDINGFIELD: Inti m’intix tkun selettiva!

ONOR. REBEKAH BORG: Le, qed naqra mill-paġni ta’ quddiem.

ONOR. ANDY ELLUL: Jaqaw qed idejjaqkom? Agħtuh ċans ikompli!

IĊ-CHAIRPERSON: Id-domandi qed idejqukom milli jidher.

ONOR. ANDY ELLUL: Lanqas xejn. 

IĊ-CHAIRPERSON:  Mela ħalluni nistaqsi!

ONOR. ANDY ELLUL:  Konna aħna li aċċettajna...

ONOR. GLENN BEDINGFIELD: Aħna m’għandna xejn kontra li tkompli tistaqsi, però rridu nagħmluha ċara li m’intom irġiel xejn, li l-kelma tagħkom ma tiswa xejn. Ġibu lil Konrad ħa jkompli jixhed.

IĊ-CHAIRPERSON: Biex inpoġġi perspettiva, dan huwa l-istess titolu li uża One News ma nafx kemm-il ġimgħa ilu. Retorika apposta...

ONOR. ANDY ELLUL: One News tarah tliet kwarti ta’ Malta. 

IĊ-CHAIRPERSON:  L-Onor. Muscat.
ONOR. ALEX MUSCAT: Mr Chairman, hawnhekk qed nuru – u dan huwa bil-miktub jiġifieri ma nistgħux inreġġgħu lura l-arloġġ – x’għedna aħna u x’għedtu intom ukoll.

ONOR. REBEKAH BORG: Le, le...

ONOR. ANDY ELLUL: Agħtuh ċans!

ONOR. ALEX MUSCAT: Iċ-Chairperson qed jgħid “qed naqblu”.

ONOR. REBEKAH BORG: M’intix tkun ċar.  Qed jaqbel ma’ xiex?

ONOR. ALEX MUSCAT: Li qed nissottolinjaw il-fatt li kien hemm il-qbil ċar, miktub – u qiegħed fit-transcript u ħadd ma talab biex jiġu kkoreġuti dawn it-transcripts – li jekk se jinġiebu xhieda li diġà ġew – u għandna lill-Onor. Mizzi...

ONOR. GRAHAM BENCINI: Dr Mizzi mhux Onor. Mizzi.

ONOR. ALEX MUSCAT: ...lil Dr Mizzi li kien diġà ġie jixhed –  se nagħmlu mistoqsijiet ġodda fuq fatti ġodda, mhux fuq ix-xhieda li kienet ingħatat diġà fil-leġiżlatura li għaddiet. Li qed ngħidu aħna huwa sempliċi ħafna; kien hemm ftehim...

IĊ-CHAIRPERSON: M’hemmx ftehim. 

ONOR. ALEX MUSCAT: ...u intom mortu lura minnu.

ONOR. ANDY ELLUL:  Agħtih ċans!

ONOR. ALEX MUSCAT: Intom mortu lura mill-ftehim. Qed nagħmluha ċara. M’għandniex problema li minkejja li kien hemm ftehim u intom qed tmorru lura minnu, illum għandna lil Dr Mizzi hawn u tistgħu tkomplu tistaqsuh, però din qed nitgħallmu minnha u qed nagħmluha ċara li jekk se nerġgħu nibagħtu għal xhieda li diġà ġew hawn, bid-dovut rispett, ma nistgħux nafdawkom u m’aħniex se nawtoriżżaw li jerġgħu jiġu l-istess xhieda.

IĊ-CHAIRPERSON: Jiġifieri dan li għadek kif għedt għalik huwa qbil għax għedtu inti? Għax l-istess ġara dakinhar.

ONOR. ALEX MUSCAT: Għedtu inti kollega. Iċ-Chairperson huwa inti. Għedtilna “qed naqblu.”. 

IĊ-CHAIRPERSON: Aqra s-sentenza ta’ qabel.

ONOR. ALEX MUSCAT: Is-sentenza ta’ qabel tgħid “Onor. Bedingfield, jidher li qed naqblu...”.  Qed nikkwota lilek, Sur President.

IĊ-CHAIRPERSON: Aqra x’għedt qabel.

ONOR. ALEX MUSCAT: Qed naqrahielek.

IĊ-CHAIRPERSON: Le, aqra s-sentenza ta’ qabel. (Interruzzjoniet)

ONOR. GLENN BEDINGFIELD: U jien għedtlek ukoll biex inġibuh jixhed fuq dawk l-affarijiet...

ONOR. REBEKAH BORG: Le, ikkwota tajjeb.  Inti qed tgħid “Ejjew inġibuh jixhed lil Konrad Mizzi. Mhijiex problema.”.

ONOR. GLENN BEDINGFIELD: Ara kemm il-kelma tagħkom ma tiswa xejn!  (Interruzzjonijiet) Ġibuh ħa jkompli jixhed, però dan l-aħħar xhud li ġibtu.

IĊ-CHAIRPERSON: Onor. Bedingfield, issospendejna, ġew it-transcripts, dan il-ftehim baqa’ ma deherx, jien qed nieħu d-deċiżjoni bħala Chair li se mmexxi bid-domandi...

ONOR. GLENN BEDINGFIELD: Kompli, kompli.

IĊ-CHAIRPERSON: Jekk intom tixtiequ tabbużaw mill-maġġoranza, kif tidhru li qed tagħmlu, waqqfu d-domandi tagħna.

ONOR. ANDY ELLUL: Tajba din!

IĊ-CHAIRPERSON: Qed tibżgħu milli toħroġ il-verità. Dak li qed tagħmlu intom.

ONOR. ANDY ELLUL: Għamilt kumment, u ridt nirrispondik.

IĊ-CHAIRPERSON: Qed tibżgħu li toħorġu l-verità. Qed tibżgħu mid-domandi lil Dr Konrad Mizzi.

ONOR. ALEX MUSCAT: Mr Chairman, se nagħmel statement u nitlob li jiġi minuted.

IĊ-CHAIRPERSON: Se tivverbaliżża?

ONOR. ALEX MUSCAT: Iva, se nivverbaliżżaw għal li ġej, għax aħna hekk naħdmu.

ONOR. ANDY ELLUL:  Però rrid nirrispondik, Sur President, għall-istatement li għamilt int.

IĊ-CHAIRPERSON:  Ħa jivverbaliżża l-Onor. Muscat imbagħad irribatti kemm trid.

L-Onor. Muscat.

ONOR. ALEX MUSCAT:  

“Wara t-talba mill-kollega Bedingfield biex nivverifikaw il-ftehim li kien intlaħaq fis-seduta meta dan il-Kumitat kien qabel li jerġa’ jigi jixhed mill-ġdid Dr Konrad Mizzi, ġie kkonstatat il-ftehim li kellhom isiru mistoqsijiet fuq fatti ġodda u mhux terġa’ ssir ripetizzjoni tax-xogħol kollu li kien sar fil-Leġiżlatura li għaddiet. Il-Gvern jinnota li l-Oppożizzjoni qed tmur lura minn dan il-ftehim, madanakollu xorta waħda l-Membri tan-naħa tal-Gvern ma jsibu ebda problema li Dr Konrad Mizzi jkompli bix-xhieda tiegħu. Min-naħa l-oħra, il-Membri tan-naħa tal-Gvern se jaraw li dan il-ħela ta ħin ta’ dan il-Kumitat tant importanti ma tibqax issir iktar ‘il quddiem.”.

IĊ-CHAIRPERSON: Onor. Ellul, qabel ma tirribatti, għax naf li trid tirrimmarka, hawn l-Onor. Borg li tixtieq tivverbaliżża.

ONOR. REBEKAH BORG: Iva, Mr Chairman, jien se nivverbaliżża hekk:

“Wara li l-laqgħa kienet sospiża fuq talba tal-Onor. Bedingfield, aħna ċċekkjajna t-transcript u huwa ċar li ma kien hemm l-ebda ftehim. B’dak li qal l-Onor. Muscat, meta kkwota parti mit-transcript, ipprova jiżgwida lid-Deputati tal-Kumitat u lin-nies li qed isegwu għax it-transcript tgħid hekk:

“ONOR. GLENN BEDINGFIELD: ...Ejjew inġibuh jixhed lil Konrad Mizzi.  Mhijiex problema”.

Iċ-Chairperson qabel li jiġi jixhed Konrad Mizzi. 

Huwa ħela ta’  ħin ta’ kumitat daqshekk importanti meta tiġi sospiża l-istess laqgħa imbagħad xorta l-mistoqsijiet se jsiru. Ma nistgħux nifhmu għalfejn il-Membri tan-naħa l-oħra tal-Kumitat qed jibżgħu milli toħroġ il-verità.”.

IĊ-CHAIRPERSON: Grazzi. Iktar rimarki? L-Onor. Ellul.

ONOR. GLENN BEDINGFIELD: Sur President, qabel inkomplu...

IĊ-CHAIRPERSON: Onor. Bedingfield, irid iċedilek il-kelma l-Onor. Ellul għax kien qablek.

ONOR. ANDY ELLUL:  Inċedilu l-kelma.

IĊ-CHAIRPERSON:  L-Onor. Bedingfield.

ONOR. GLENN BEDINGFIELD:  Nixtieq nivverbaliżża biex titniżżel fil-minuti li:

“L-Onor. Borg għamlet riferenza għall-aħħar sentenza minn paragrafu sħiħ u ħalliet barra parti oħra minn dak il-paragrafu, fejn qabel jien għedt “Ejjew inġibuh jixhed lil Konrad Mizzi. Mhijiex problema”, għedt ukoll, u konvenjement ħallietha barra, “Però bil-patt li jixhed fuq il-fatti ġodda.”

Meta wieħed jara l-paragrafu sħiħ jinduna li l-animu u l-ħsieb ta’ dak li kont qed ngħid jien f’dik is-seduta kien illi Dr Mizzi jerġa’ jinġieb jixhed fuq il-fatti ġodda.  U wara li jien spiċċajt ngħid dan id-diskors fejn fl-aħħar għedt “ejjew inġibuh jixhed”, iċ-Chairperson qal “qed naqblu.” Mela allura, din in-naħa qed tifhem li ċ-Chairperson kien qed jaqbel ma’ dak illi kont qiegħed ngħid, u ċjoè li jerġa’ jinġieb jixhed Dr Mizzi u jsirulu mistoqsijiet “fuq il-fatti ġodda”. Din in-naħa naċċettaw li l-Oppożizzjoni qed tmur lura minn dak li konna qbilna dwaru kif espress miċ-Chairperson, m’għandna xejn kontra li Dr Mizzi jkompli jixhed fuq affarijiet oħrajn, però rridu nagħmluha ċara li mil-lum ‘il quddiem ma jittella’ l-ebda xhud ieħor li diġà xehed.”.

IĊ-CHAIRPERSON: Ħa nagħmilha ċara, biex tkun fit-transcript, li m’hemmx qbil. Ħalli meta tmorru tfittxu d-darba li jmiss issibu li jien għedt li m’hemmx qbil. 

ONOR. GLENN BEDINGFIELD:  Jekk fil-kas nivvutaw...

IĊ-CHAIRPERSON:  Jekk tridu titolbu vot, itolbuh kemm tridu, però minn din in-naħa m’hemmx qbil. S’issa m’għandix talba għal vot. Jekk tridu titolbuh, itolbuh.

ONOR. GLENN BEDINGFIELD: Nitolbuh.

IĊ-CHAIRPERSON: Se titolbu l-vot?

ONOR. GLENN BEDINGFIELD: Nitolbuh.

IĊ-CHAIRPERSON: Tajjeb. Se tmorru lura minn dak li għedtu fl-ewwel laqgħa. Issa se tmorru lura. 

ONOR. GLENN BEDINGFIELD: Bir-rispett kollu, la m’hemmx irġulija, m’hemmx irġulija.

IĊ-CHAIRPERSON: Se titolbu vot? Iva jew le?

ONOR. GLENN BEDINGFIELD: M’għandniex triq oħra. Iva nivvutaw, mhux problema. 

IĊ-CHAIRPERSON: Mela vverbaliżża l-vot.

ONOR. GLENN BEDINGFIELD: Meta naraw għal xhieda oħra naraw.

ONOR. ALEX MUSCAT: Kollegi, nistgħu nipproċedu. Għalissa aħna ċari fuq il-pożizzjoni tagħna.

IĊ-CHAIRPERSON: M’hemmx qbil. M’HEMMX QBIL. 

ONOR. ALEX MUSCAT:  Nistgħu nipproċedu.

ONOR. GLENN BEDINGFIELD:  Fuqhiex m’hemmx qbil?

ONOR. GRAHAM BENCINI:  Fuq li qed tgħidu intom. (Interruzzjonijiet) Ma tafx x’qed tgħid inti?

IĊ-CHAIRPERSON:  Apposta qed jagħmel arah! 

ONOR. GLENN BEDINGFIELD: Mhux ma nafx x’qed ngħid jien imma ma nafx fuq xiex qed tirreferi inti li jien qed ngħid. Għax intom filli hekk u filli hekk!

ONOR. REBEKAH BORG:  Fuq li qed tgħid inti m’hemmx qbil.

ONOR. GRAHAM BENCINI: Onor. Bedingfield, jien m’iniex qed naqbel miegħek.

IĊ-CHAIRPERSON: Jekk jogħġobkom. Fadal kwarta qabel ma tibda l-plenarja.

ONOR. ALEX MUSCAT: Jekk tridu nagħmlu iktar...

IĊ-CHAIRPERSON: Le, għax suppost ilna iktar minn siegħa li bdejna bid-domandi.

ONOR. REBEKAH BORG: Siegħa għalxejn! 

ONOR. ALEX MUSCAT: Din biex aħna ngħarfu nottemporaw ruħna. Il-pożizzjoni hija ċara. Nistgħu nipproċedu.

IĊ-CHAIRPERSON: Qed nagħmilha ċara li m’hemmx qbil.

ONOR. ALEX MUSCAT: Tajjeb.

ONOR. ANDY ELLUL: Onor. Carabott, inti m’intix qiegħed waħdek fil-Kumitat.

IĊ-CHAIRPERSON: Onor. Ellul, jien iċ-Chair. 

ONOR. ANDY ELLUL:  Iva, imma...

IĊ-CHAIRPERSON:  Onor. Ellul, inti tinsa li jien iċ-Chair.  Jekk jogħġbok... Il-Kumitat jieħu l-voti; jiddeċiedi bil-mozzjonijiet u jieħu l-voti, però nerġa’ ngħid li dwar dan qatt ma kien hemm ftehim. 

L-Onor. Ellul.

ONOR. ANDY ELLUL: Aħna qed ngħidu ċar u tond li m’aħniex se nippermettu xhud ġdid... Inti ċ-Chairman, u nirrispettawk bħala Chairman, però aħna l-Membri tal-Kumitat, meta niġu biex naqblu fuq xhud irridu nieħdu vot. Aħna qed ngħidu minn issa, u m’għandniex għalfejn nieħdu vot issa, li m’aħniex se naċċettaw xhieda li jkunu diġà xehedu. Jiġifieri dik hija ċara.

IĊ-CHAIRPERSON: Mhi ċara xejn.  M’hemmx qbil. Kompli.

ONOR. ANDY ELLUL: Dak mhux inti tiddeċiedi, il-Kumitat jiddeċiedi. 

IĊ-CHAIRPERSON: Għalhekk. M’hawnx qbil unanimu. 

ONOR. ANDY ELLUL: Mhux problema. Dak issenjalawh meta niġu għal vot. Jekk forsi tistgħu titfu l-microphones u tippermettuli nitkellem...  Għax intom biss tistgħu titkellmu! (Interruzzjonijiet) Ara, ara, se terġgħu taqbżu, it-tlieta li intom! (Interruzzjoniet) Tajjeb, ħa tagħtuni ċans nitkellem, għax intom biss tridu titkellmu! Dan huwa kumitat fejn kulħadd għandu d-dritt li jitkellem. 

Sur Chairman, inti għedt li aħna ngħaddu romblu minn fuq kulħadd għax għandna l-maġġoranza, u issa ppermettili nirrispondik. Xi trid tfisser b’dan li għedt?  Li min għandu l-maġġoranza hija xi ħaġa ħażina? L-argument għamluh fl-invers. Għedu: aħna għandna l-minoranza, f’Marzu għadna kif tlifna elezzjoni b’40,000 vot, u nippretendu li mmexxu aħna, minkejja li qegħdin f’minoranza! Hekk tridu tagħmluh l-argument, mhux għax aħna għandna l-maġġoranza, tgħidu li aħna arroganti! Jiġifieri inti qed tgħid demokratikament li min għandu l-maġġoranza huwa arroganti? Għamluha fl-invers; għedu: aħna qegħdin fil-minoranza, n-nies ma jriduniex, imma rridu mmexxu aħna! Hekk għamluh l-argument!

IĊ-CHAIRPERSON: L-uniku messaġġ li hawn huwa li qed twaqqfu milli jsiru d-domandi leġittimi. Qed twaqqfu milli toħroġ il-verità.

ONOR. REBEKAH BORG: Kif ilhom jagħmlu għal din l-aħħar siegħa.

ONOR. ANDY ELLUL: Konna aħna li aċċettajna li nidduskutu r-rapport dwar ElectroGas. Konna aħna li aċċettajna li jiġi Konrad Mizzi. M’għandkomx raġun. Qegħdin fil-minoranza u mingħalikom tridu tmexxu intom!

IĊ-CHAIRPERSON: Ċert li m’hawnx qbil. Se nitlob li x-xhud, Dr. Mizzi, jidħol lura, ħalli nkomplu bid-domandi.

Dr Konrad Mizzi, akkumpanjat minn Dr Carol Peralta, l-assistent legali tiegħu, daħal fil-kamra tal-Kumitat. 

IĊ-CHAIRPERSON:  Dr Mizzi, se nerġa’ nagħmillek id-domanda li għamitlek siegħa ilu. Inti taf kif ġew magħżula l-membri fl-evaluation committees fl-għażla ta’ ElelctroGas?

DR KONRAD MIZZI: Naħseb li m’għandix xi nżid ma’ kif kont irrispondejt id-darba l-oħra.

IĊ-CHAIRPERSON: Imma inti taf kif?

DR KONRAD MIZZI: Għadda ħafna żmien.

IĊ-CHAIRPERSON: Inti taf xi wħud min kienu? Tiftakar? Kieku jkolli nsemmilek lil Brian Tonna u lil David Galea, taf jekk dawn kenux fl-evaluation committees?

DR KONRAD MIZZI: Safejn naf jien kien hemm different levels at the time. Kien hemm programme management committee, kien hemm evaluation committees... Kollox qiegħed fir-rapport tal-Awditur Ġenerali, però ma nafhomx bl-amment.

IĊ-CHAIRPERSON: Però li kien hemm l-evaluation committees taf?

DR KONRAD MIZZI: Yes.

IĊ-CHAIRPERSON: Li kien hemm David Galea u Brian Tonna f’dawn l-evaluation committees taf jew le?

DR KONRAD MIZZI: Ma nafx jekk kenux fl-evaluation committees jew fil-programme teams. M’iniex ċert fejn. 

IĊ-CHAIRPERSON:  Kieku jkolli ngħidlek li...

DR KONRAD MIZZI:  Imma dawn huma factual things, jiġifieri m’hemmx għalfejn nikkonferma jien. Hemm documented...

IĊ-CHAIRPERSON: Ħa ngħidlek għalfejn, Dr Mizzi. Ftit tax-xhur ilu, proprju f’Lulju, kien ġie quddiemna s-CEO ta’ dak iż-żmien, Louis Giordimaina, u kien qalilna li inti rrikkmandajt personalment li David Galea u Brian Tonna jkunu fl-evaluation committees, fost l-oħrajn.

DR KONRAD MIZZI: Ma qalx hekk. Naħseb li semma li kien hemm nies li ġew irrikkmandati mill-Ministeru. Ma semmiex li minni.

IĊ-CHAIRPERSON: Louis Giordimaina quddiemna qal li David Galea u Brian Tonna ġew irrikkmandati minnek biex ikunu fl-evaluation committees. Inti qed tiċħad dan?

DR KONRAD MIZZI: Ma naħsibx li qal hekk...

IĊ-CHAIRPERSON: Mhux x’qal. Inti qed tiċħad li rrikkmandajtom inti? 

DR KONRAD MIZZI: Għadek kif għedtli li Louis Giordimaina qal hekk!

IĊ-CHAIRPERSON: Imma qed tiċħad li rrikkmandajtom inti?

DR KONRAD MIZZI: Ġibli daqsxejn it-transcript ta’ Dr Louis Giordimaina u nirrispondik. 

IĊ-CHAIRPERSON: Se nerġgħu bit-transcript! Ħa nerġa’ nagħmillek id-domanda b’mod iktar sempliċi, biex tiftakar. Inti qatt irrikkmandajt lil David Galea jew Brian Tonna biex ikunu parti mill-evaluation committees?

DR KONRAD MIZZI: M’għandix xi nżid ma’ dak li diġà weġibt qabel fuq din il-materja. Kienu staqsewni diġà.

IĊ-CHAIRPERSON: Ma tiftakarx?

DR KONRAD MIZZI: Le, m’għandix xi nżid ma’ dak li rrispondejt qabel.

ONOR. REBEKAH BORG: Dr Mizzi, l-aħħar darba ma kontx irrispondejt. Forsi llum you can add to the explanation.

DR KONRAD MIZZI: Ma nafx x’għamilt l-aħħar darba.

IĊ-CHAIRPERSON: Imma aħna dornihom.

ONOR. REBEKAH BORG: I do know, u nista’ ngħidlek li ma rrispondejtx l-aħħar darba.

DR CAROL PERALTA: Skużani, Mr Chairman, imma l-Onorevoli qiegħda tgħid li rrispondiha diġà.

ONOR. REBEKAH BORG: Għedt l-oppost actually; għedt li ma rrispondiex għall-mistoqsija. Forsi llum jixtieq jirrispondi.

DR KONRAD MIZZI: Imma jekk diġà saret il-mistoqsija? 

IĊ-CHAIRPERSON: Ħa nerġa’ nagħmilhielek. Dr Mizzi, inti tiftakar jekk irrikkmandajtx li David Galea u Brian Tonna jkunu parti mill-evaluation committees?

DR KONRAD MIZZI: M’għandix xi nżid mar-risposta li diġà tajt.

IĊ-CHAIRPERSON: Ma tiftakarx? Iva jew le.

DR KONRAD MIZZI: M’għandix xi nżid.

IĊ-CHAIRPERSON: Ippermettili għax inti ma kontx irrispondejt meta sarulek dawn id-domandi.

DR KONRAD MIZZI: Mela nerġa’ nagħżel li ma nirrispondix.

IĊ-CHAIRPERSON: Abbażi ta’ xiex qed tagħżel li ma tirrispondix? Li tinkrimina lilek innifsek?

DR KONRAD MIZZI: Għax diġà rrispondejt.

IĊ-CHAIRPERSON: Ma rrispondejtx, Dr Mizzi, u għalhekk qed nerġa’ nagħmillek id-domanda.

ONOR. REBEKAH BORG: Nassigurak li ma rrispondejtx. Staqsewk u ma rrispondejtx. Illum tagħżel li terġa’ ma tirrispondix?

DR KONRAD MIZZI: M’għandi xejn xi nżid. Ma nbidel xejn minn dakinhar s’issa. 

ONOR. REBEKAH BORG: Jiġifieri ma tirrispondix.

DR KONRAD MIZZI: Ma nbidel xejn.

ONOR. REBEKAH BORG: Ma tirrispondix.

DR KONRAD MIZZI: Intom fil-bidu għedtuli li l-answers tiegħi kollha...

ONOR. REBEKAH BORG: You didn’t answer.

DR KONRAD MIZZI: Everything stands.

IĊ-CHAIRPERSON: Għalfejn daqshekk diffiċli li tgħidli jekk inti rrikkmandajtx lil David Galea u lil Brian Tonna biex ikunu fl-evaluation committee?

DR KONRAD MIZZI: I have nothing to add.

IĊ-CHAIRPERSON: Iva jew le qed nitolbok. Tiftakar? Iva? 

DR KONRAD MIZZI: I have nothing to add. Kieku kienu mistoqsijiet with a good intent kont nirrispondihom, imma inti ġejt hawnhekk u għedtli li Louis Giordimaina qal li rrikkmandajtom jien, u jien niftakar li Louis Giordimaina qal li kien hemm xi recommendations mill-Ministeru, ma qalx li minni.... 

IĊ-CHAIRPERSON: Fil-bidu tal-laqgħa għedt li ma segwejthomx il-laqgħat tal-PAC. Biex infakkrek ftit, għax naħseb insejt.

DR KONRAD MIZZI: Dik ilu...

IĊ-CHAIRPERSON: Le, mhux ilu, għedtha ftit tal-minuti ilu quddiemna.

DR KONRAD MIZZI: Għedtlek li rajt it-transcripts. Ma segwejtkomx u ma qgħadtx nara l-video.

ONOR. REBEKAH BORG: Jiġifieri qed tgħid li dawn in-nies kienu recommended mill-Ministeru tiegħek.

DR KONRAD MIZZI: M’iniex qed ngħid hekk. Qed ngħid x’qal Dr Giordimaina. 

ONOR. REBEKA BORG: Qed taqbel miegħu? 

DR KONRAD MIZZI: M’għandix xi nżid. 

ONOR. REBEKAH BORG: Alfred Camilleri qal l-istess ħaġa fuq evaluation committee differenti. Qed nistaqsik mistoqsija kompletament ġenerika. Is-soltu jiġu nies recommended mill-Ministeru tiegħek fuq l-evaluation committees? 

DR KONRAD MIZZI: X’qal Alfred Camilleri? 

ONOR. REBEKAH BORG: Qal li evaluation committee ġie selected mill-Ministeru tiegħek anke fil-każ tal-Vitals. Issa jien qed nistaqsi jekk fil-każ ta’ ElectroGas, dawn l-evaluation committees ġewx recommended mill-Ministeru tiegħek bħalma qal Alfred Camilleri u bħalma qal Louis Giordimaina. 

DR KONRAD MIZZI: As far as I recall – u din diġà qalha l-Awditur...  Ma rridx ngħid vi jew va għax I have to look at the report. 

ONOR. REBEKAH  BORG: I’m asking for the usual process. It seems this is a usual process. Tikkonferma? 

DR KONRAD MIZZI: Il-proċess li kien hemm, sa fejn naf jien, huwa li kien hemm programme board, liema programme board approva u appunta l-committee. 

ONOR. REBEKAH BORG: U min kien fuq dan il-programme board? 

DR KONRAD MIZZI: Ma niftakarx l-ismijiet, imma għandkom l-ismijiet kollha. 

ONOR. REBEKAH BORG: Kienu parti mill-Ministeru tiegħek? 

DR KONRAD MIZZI: Kien hemm nies minn kullimkien. 

ONOR. REBEKAH BORG: Anke mill-Ministeru tiegħek. 

DR KONRAD MIZZI: Ma niftakarx eżattament. 

ONOR. REBEKAH BORG: Jiġifieri qed taqbel ma’ Alfred Camilleri u Giordimaina li... 

DR KONRAD MIZZI: Lanqas naf x’qal Alfred Camilleri. 

ONNOR. REBEKAH BORG: Qed ngħidlek x’qal fl-inkjesta pubblika, jiġifieri it is public knowledge. 

DR KONRAD MIZZI: X’qal? 

ONOR. REBEKAH BORG: He said that the people on the evaluation committee ġew selected mill-Ministeru tiegħek fil-każ tal-Vitals.  U issa jiena qed nagħmillek mistoqsija ġenerali... 
DR KONRAD MIZZI: Mela aħna fuq il-Vitals qegħdin nitkellmu? 

ONOR. REBEKAH BORG: Le, I’m giving a prelude to it. 

DR KONRAD MIZZI: Ma qalx li mingħandi, imma mill-Ministeru. 

ONOR. REBEKAH BORG: Mill-Ministeru tiegħek. Issa jien qed nistaqsik jekk inġenerali l-evaluation committees jiġux selected mill-Ministeru tiegħek. 

DR KONRAD MIZZI: It depends on what type of contract it is. 

ONOR. REBEKAH BORG: Fil-każ ta’ ElectroGas. 

DR KONRAD MIZZI: Fil-każ ta’ ElectroGas kellek programme board, liema programme board għażel … 

ONOR. REBEKAH BORG: Jiġifieri ma tafx jekk kienx hemm nies mill-Ministeru tiegħek? 

DR KONRAD MIZZI: M’iniex ċert. Probabbilment kien hemm nies dak iż-żmien imma I cannot remember.  Ma niftakarx. This was ten years ago. 

ONOR. REBEKAH BORG: Probabbilment kien hemm nies mill-Ministeru tiegħek li għażlu n-nies fuq l-evaluation committee. S’hemmhekk we established li qed taqbel ma’ Louis Giordimaina. 

DR KONRAD MIZZI: No, I’m not establishing anything; titfagħlix kliem f’ħalqi. If this is the way we’re going to tackle it, any question which has been answered in the past I’m going to have to answer with “I have nothing to add”. 

IĊ-CHAIRPERSON: Dr Mizzi, din il-mistoqsija inti ma rrispondejthiex u għalhekk qed nagħmilhielek għax, fl-opinjoni  tiegħi, suppost huwa faċli li tiftakar jekk lil Brian Tonna u David Galea rrikkmandajthomx inti biex ikunu parti mill-evaluation committee. 

DR KONRAD MIZZI: Irrispondejtek issa. 

IĊ-CHAIRPERSON: Le, għadek ma rrispondejtnix. Kulma qed tgħidli hu li m’għandek xejn xi żżid, u l-aħħar darba m’għedt xejn. Daqshekk diffiċli li tgħidli? Ma trid tgħid xejn fuqha din? 

DR KONRAD MIZZI: Nothing else. 

IĊ-CHAIRPERSON: Ma trid tgħid xejn. 

DR KONRAD MIZZI: Nothing else. 

IĊ-CHAIRPERSON: Mela ħa nimxu pass. L-ewwel nett, inti taf min hu David Galea. 

DR KONRAD MIZZI: Of course. 

IĊ-CHAIRPERSON: Naqblu li David Galea kien il-persuna li lesta l-preżentazzjoni lis-CEO, Louis Giordimaina, biex jagħtiha qabel il-vot ta’ Enemalta? Naqblu fuq din? Taf biha jew le? 

DR KONRAD MIZZI: Ma nafx id-dettalji. Hu kien programme manager.  David Galea kien konsulent ta’ Enemalta fi żmien Gvern Nazzjonalista, kien chairperson ta’ Mount Carmel Hospital fi żmien Gvern Nazzjonalista, u kien konsulent ta’ Enemalta fi żmien Gvern Nazzjonalista.  David Galea huwa persuna kompetenti ħafna. 

ONOR. REBEKAH BORG: Tista’ tikkonferma li kien a childhood friend of yours? 

DR KONRAD MIZZI: No, he wasn’t a childhood friend. 

ONOR. REBEKAH BORG: He wasn’t? 

DR KONRAD MIZZI:  Bħalma Graham Bencini kien imur de la Salle College, David Galea ukoll kien imur de la Salle College. 

ONOR. GRAHAM BENCINI: Jien ma niftakrekx de La Salle College. 

DR KONRAD MIZZI: Qaluli li kien imur de La Salle College, sena ikbar jew iżgħar, waħda minnhom.

DR CAROL PERALTA: Lanqas jien ma niftakarkom. 

ONOR. GRAHAM BENCINI: Jekk tiftakarni inti, problema! 

DR KONRAD MIZZI: Bir-rispett kollu, dawn mistoqsijiet tal-PAC? 

IĊ-CHAIRPERSON: Dr Mizzi, qed nagħmillek din il-mistoqsija għar-raġuni li quddiem dan il-Kumitat, kif għedtlek, ġie l-eks CEO Louis Giordimaina, li mhux biss qalilna li inti rrikkmandajt lil Brian Tonna u lil David Galea.... 

DR KONRAD MIZZI: Le, mhux veru, ma qalilkomx hekk. 

IĊ-CHAIRPERSON: ...imma żied jgħid ukoll li l-preżentazzjoni li ta Louis Giordimaina lill-Bord tad-Diretturi ta’ Enemalta għamilha David Galea. 

DR KONRAD MIZZI: Mela għalfejn qed tistaqsi lili  fuqha? 

IĊ-CHAIRPERSON: Qed nispjegalek ir-raġuni għalfejn. Għadni kif spjegajtlek li Louis Giordimaina ġie quddiemna u qalilna li kien hemm din ir-rakkmandazzjoni minnek għal David Galea u għal Brian Tonna, u fl-istess ħin Louis Giordimaina żied u qal... 

DR KONRAD MIZZI: Għandek it-transcript please?  Ma qalx hekk.  Qal li l-Ministeru. 

IĊ-CHAIRPERSON: Għalhekk qed ngħidlek, biex jekk ma qalx hekk, jew...  Għidli inti x’inhi l-verità. Għalhekk qed nagħtik dan iċ-ċans. Lil David Galea u Brian Tonna inti rrikkmandajthom? 

DR KONRAD MIZZI: Inti ċ-Chairman ta’ dan il-Kumitat, which is a prestigious Committee and everything else, you were here when you asked him, allura kemm taqrali x’qal. 

IĊ-CHAIRPERSON: Imma jekk jogħġbok, mhux billi tgħid bil-prestiġju u r-rispett, nippretendi li turi dan billi tirrispondi l-mistoqsijiet. 

DR KONRAD MIZZI: Meta tagħmilli mistoqsija u tgħid x’qal ħaddieħor, trid tikkwotali x’qal.  (Interruzzjonijiet) Ma qalx hekk. 

IĊ-CHAIRPERSON: Dr Mizzi, ħa nerġa’ nagħmilhielek u se nżidlek il-biċċiet ħalli tifhem għalfejn qed nagħmel dawn d-domandi ħalli tiġi hawnhekk u tirrispondi bil-verità kif għedt fil-ġurament li ħadt. Quddiem dan il-Kumitat intqal li fid-deċiżjoni għal ElectroGas, il-Bord tad-Diretturi straħ fuq dak li qal is-CEO, u s-CEO straħ fuq dak li kitiblu David Galea. Lil David Galea min ħatru fuq il-kumitat tal-evaluations? Inti? Dik l-insinwazzjoni li saret hawnhekk. Inti qed tikkonferma dan? 

DR KONRAD MIZZI: Inti qed tgħid kollox żbaljat. Jekk taqra r-rapport tal-Awditur tara li huwa ċar... 

DR CAROL PERALTA: Qed isiru mistoqsijiet fil-vag. Sur President, inti qed tikkwota dak li suppost qalu. Aqraha, agħtina t-transcript, imbagħad inkunu f’pożizzjoni li nirrispondukom. 

IĊ-CHAIRPERSON: Dr Peralta, kulma jrid jgħidli iva jew le. 

DR CAROL PERALTA: Le, ma jistax jgħidlek iva jew le. 

IĊ-CHAIRPERSON:  Jekk ma jaqbilx ma’ dak li qed ngħid jien, jgħidli li ma jaqbilx. 

ONOR. GRAHAM BENCINI: Għamillu domanda diretta, imma ma jridx jirrispondi. 

DR KONRAD MIZZI: Ma naqbilx ma’ dak li qed tgħid inti għax David Galea mhux out of thin air ħareġ u rrikkmanda li ElectroGas jirbħu l-kuntratt. David Galea kulma kien one member out of 30 people in the evaluation committee. U kien hemm 30 different committees, li wħud minnhom kienu in finance – u l-Awditur faħħarhom lil dawn il-kumitati u għamilha ċara li l-evaluation model li wżajna kieku kellu jagħmel l-istess evaluation... Inti semmejt lil Mr Tonna.  Forsi Mr Tonna kien f’committee X jew Y, ma nafx x’jisimhom... 

ONOR. REBEKAH BORG: Dr Mizzi, ħa nistaqsik mistoqsija fuq dan li qed tgħid. 

DR KONRAD MIZZI: Agħtini ċans nispiċċa. L-Awditur qal li r-rispons kien ikun l-istess,  jiġifieri Mr Galea m’għamel xejn... 

IĊ-CHAIRPERSON: Għalhekk qed nistaqsik. 

ONOR. REBEKAH BORG: Mid-dehra hu kien jikkordina l-committees kollha. 

DR KONRAD MIZZI: No. 

ONOR. REBEKAH BORG: Hekk ħarġet. 

DR KONRAD MIZZI: David Galea is a process person. 

ONOR. REBEKAH BORG: So he co-ordinated the committee. 

DR KONRAD MIZZI: David Galea is a programme manager. A programme manager doesn’t decide on the content, he manages process. 

IĊ-CHAIRPERSON: Dr Mizzi, għalhekk għamiltlek l-ewwel domanda tiegħi.  Tiftakar li l-ewwel domanda tiegħi li għamiltlek siegħa ilu kienet kif jinħatru l-evaluation committees? Għalhekk staqsejtek. Ġejt fi kliemi! 

DR KONRAD MIZZI: ...bħalma jsir dejjem. 

IĊ-CHAIRPERSON: Għalhekk mortlok fuq Brian Tonna u David Galea. Inti rrikkmandajthom personalment? Se terġa’ tgħidli li m’għandek xejn xi żżid? 

DR KONRAD MIZZI: M’għandix xi nżid. Jien li nista’ ngħidlek huwa li ġie appuntat from the Programme Implementation Board. 

IĊ-CHAIRPERSON: Inti qatt ċempilt lil xi ħadd biex tgħidilhom li David Galea u Brian Tonna għandhom ikunu fuq dawn l-evaluation committees? Qatt kellimt lil xi ħadd minflok ċempilt, biex ma nillimitax ruħi? Qatt tajt din l-istruzzjoni?  Iva jew le? 

DR KONRAD MIZZI: Jien ma nagħtix instructions. Il-membri fuq il-programme board jivvutaw u jiddeċiedu bejniethom. I don’t give instructions. 

IĊ-CHAIRPERSON: Il-mistoqsija hija iva jew le. 

DR CAROL PERALTA: Irrispondik. 

IĊ-CHAIRPERSON: X’irrisponda? 

DR CAROL PERALTA: Qallek “I don’t give instructions”. 

IĊ-CHAIRPERSON: Mela you didn’t give an instruction. 

DR KONRAD MIZZI: One thing which I need to be clear about as well hija li my role at the time as a Minister was to carry policy. Kien hemm proċessi li kienu għaddejjin through professionals and technocrats – u kien hemm ħafna ħafna technocrats – u kien hemm affarijiet li jien tellajt quddiem il-Kabinett – mhux kollox għax ċerti affarijiet li huma commercial għal Enemalta kien jiddeċidihom il-Bord ta’ Enemalta għax Enemalta is a separate entity, it’s a plc – u kien hemm affarijiet bħall-garanzija tal-Gvern, l-SSA, u affarijiet oħra, fejn bilfors ried jerfagħhom il-Gvern. Kien ikolli recommendations, kont immur quddiem il-Kabinett għax ma kontx nerfagħha waħdi, u l-Kabinett jiddiskuti u jiddeċiedi vi jew va. 

IĊ-CHAIRPERSON: Dr Mizzi, sar il-ħin biex nitilgħu għall-Plenarja.  Nirringrazzjak talli ġejt u l-Kumitat se jinfurmak meta għandek terġa’ tattendi biex isirulek aktar domandi peress li  llum il-ħin kien limitat minħabba s-sospensjoni. Nitlobkom tirtiraw.

Dr Konrad Mizzi u Dr Carol Peralta ħarġu barra mill-kamra tal-Kumitat.

IĊ-CHAIRPERSON: Se naġġorna l-Kumitat għal nhar it-Tlieta, 6 ta’ Diċembru 2022, fejn se nsejħu lil Prof. Scicluna sabiex ikompli jixhed.  Jekk ma jkunx jista’ l-Prof. Scicluna mmorru fuq Mark Gasan, però preferibbilment ikollna risposta mingħand il-Prof. Scicluna kemm jista’ jkun malajr ħalli nkunu nistgħu ninfurmaw lis-Sur Gasan. Fil-14 ta’ Diċembru fil-11.00 a.m. u informaw l-Uffiċċju tal-Awditur. Grazzi. Il-Kumitat huwa aġġornat.

Fl-4.06 p.m. il-Kumitat aġġorna.

